
| - ARABAKO BATZAR NAGUSIAK ETA ARABAKO LURRALDE
HISTORIKOAREN FORU ADMINISTRAZIOA

Arabako Foru Aldundia

OGASUN, FINANTZA ETA AURREKONTU SAILA

36/2026 Foru Dekretua, urriaren 13koa, Foru Gobernu Kontseiluarena. Onestea kriptoaktiboen
zerbitzu hornitzaile jakin batzuen behar bezalako diligentziaren arauen garapena eta informa-
zioa emateko betebeharrak

Foru dekretu honek, funtsean, zenbait arau-aldaketa erregelamendu bidez garatzen ditu; bes-
teak beste, 21/2025 Foru Arauak, abenduaren 19koak, 2026. urterako zerga neurriei buruzkoak,
6/2005 Foru Arau Orokorrean, otsailaren 28koan, Arabako zergei buruzkoan, eta 33/2013 Foru
Arauan, azaroaren 27koan, pertsona fisikoen errentaren gaineko zergari buruzkoan, egindakoak.

Aldaketa horien artean, nabarmentzekoak dira, batez ere, Kontseiluaren 2023ko urriaren
17ko 2023/2226 (EB) Zuzentarauaren transposiziotik sortutakoak. Zuzentarau horrek 2011/16/EB
Zuzentaraua aldatzen du, fiskalitatearen arloko administrazio lankidetzari buruzkoa, eta foru
dekretu honetan jorratzen da haren arau garapena, zeina haren xede nagusia baita.

Ordaintzeko eta inbertsiorako bitarteko alternatibo digitalak gero eta gehiago erabiltzen dire-
nez, Europar Batasunaren eremuan finantza-esparru arautzaile bat onetsi da, funtsean Europako
Parlamentuaren eta Kontseiluaren 2023ko maiatzaren 31ko 2023/1114 (EB) Erregelamenduak osa-
tuta dagoena. Erregelamendu hori kriptoaktiboen merkatuei buruzkoa da, eta 1093/2010 (EB) eta
1095/2010 (EB) Erregelamenduak eta 2013/36/EB eta 2019/1937 (EB) Zuzentarauak aldatzen ditu.
Era berean, administrazio lankidetzaren arloan, Kontseiluaren 2023ko urriaren 17ko 2023/2226
(EB) Zuzentaraua onetsi da. Horren bidez, fiskalitatearen arloko administrazio lankidetzari buruzko
2011/16/EB Zuzentaraua aldatzen da, bitarteko alternatibo horiek dakartzaten zerga ihesaren arrisku
berriei aurre egiteko. Horretarako, estatu kideetako zerga administrazioei bitarteko horiei buruzko
informazioa ematen zaie. Zehazki, kriptoaktiboak, diru elektronikoa eta banku zentralen diru
digitala sartzen dira fiskalitatearen arloko lankidetza administratiboari buruzkoa den eta 77/799/
EEE Zuzentaraua indargabetzen duen Kontseiluaren 2011ko otsailaren 15eko 2011/16/EB Zuzenta-
rauaren esparruan. Era berean, Kontseiluaren 2011ko otsailaren 15eko 2011/16/EB Zuzentarauaren
xedapen batzuk indartu dira. Zuzentarau hori, fiskalitatearen arloko administrazio lankidetzari
buruzkoa da, eta 77/799/EEE Zuzentaraua indargabetzen du. Helburua da estatu kideetako zerga
administrazioek informazio zehatzagoa jasotzea, informazio hori eraginkortasun handiagoz erabili
ahal izan dezaten.

Horrela, batetik, Kontseiluaren 2023/2226 (EB) Zuzentarauak, 2023ko urriaren 17koak, zei-
naren bidez fiskalitatearen arloko administrazio lankidetzari buruzko 2011/16/EB Zuzentaraua
aldatzen baita, finantza kontuei buruz lehendik zeuden informazio betebeharrak zabaltzen ditu.
Betebehar horiek Kontseiluaren 2014ko abenduaren 9ko 2014/107/EB Zuzentarauak sartu zituen,
fiskalitatearen arloan informazioa automatikoki trukatzeko betebeharrari dagokionez 2011/16/EB
Zuzentaraua aldatzen duenak. Horretarako, bere aplikazio eremuan berariaz sartzen ditu diru
elektronikoa eta banku zentralen moneta digitalak, eta kontuei eta haien titularrei buruzko
xehetasun berriak gehitzen ditu. Horrela, Europar Batasunaren esparrura eramaten dira Eko-
nomia Lankidetza eta Garapenerako Antolakundearen Informazioa Komunikatzeko Estandar
Komunean (Common Reporting Standard edo CRS) egin diren azken aldaketak.

Bestetik, Kontseiluaren 2023ko urriaren 17ko 2023/2226 (EB) Zuzentarauak, zeinaren bidez
fiskalitatearen arloko administrazio lankidetzari buruzko 2011/16/EB Zuzentaraua aldatzen baita,
informazioari, egoki jarduteari eta, hala badagokio, erregistroari buruzko betebehar berriak ezar-
tzen dizkie kriptoaktiboen zerbitzu hornitzaile jakin batzuei. Horiek, beren erabiltzaileei eta egiten
dituzten eragiketei buruzko informazioa eman beharko dute. Era berean, Europar Batasunaren
esparrura eramaten da Ekonomia Lankidetza eta Garapenerako Antolakundearen Kriptoaktiboei
buruzko InformazioaTrukatzeko Esparrua (Crypto-Asset Reporting Framework edo CARF).

Horri dagokionez, azpimarratu behar da garrantzi handia dutela Ekonomia Lankidetza eta
Garapenerako Antolakundeak Agintaritza Eskudunaren Akordio Ereduari eta informazioa ko-
munikatzeko estandar komunari buruz egindako iruzkinek, bai eta Agintaritza Eskudunaren
Akordio Ereduari eta Kriptoaktiboei buruzko InformazioaTrukatzeko Esparruari buruz egindako
iruzkinek ere. Izan ere, fiskalitatearen arloko administrazio lankidetzari buruzko eta 77/799/EEE
Zuzentaraua indargabetzen duen Kontseiluaren 2011ko otsailaren 15eko 2011/16/EB Zuzenta-
rauak iruzkin horiek argibide edo interpretazio iturritzat jotzen ditu.

Nazioartean, kriptoaktiboei buruzko informazio trukea eta finantza kontuei buruzko infor-
mazioaren arloko aldaketak babesten dituzten tresna juridikoak hitzartu dira Batasuneko kide
ez diren herrialdeekin.

Zerga arloko administrazio lankidetzari buruzko 2011/16/EB Zuzentaraua aldatzen duen
2023ko urriaren 17ko Kontseiluaren (EB) 2023/2226 Zuzentaraua barne ordenamendura ekar-
tzeko, eta, aldi berean, foru arau mailako xedapen baten bidez arautu behar diren gaiei dago-
kienez nazioarteko informazio trukerako estandarrak txertatzeko, otsailaren 28ko 6/2005 Foru
Araua aldatu zen, abenduaren 19ko 21/2025 Foru Arauaren bidez.

Lehen adierazi den bezala, foru dekretu honen helburu nagusia da fiskalitatearen arloko
administrazio lankidetzari buruzko 2011/16/EB Zuzentaraua aldatzen duen 2023ko urriaren 17ko
Kontseiluaren (EB) 2023/2226 Zuzentarauaren transposizioa osatzea; izan ere, zuzentarau horrek
erregelamendu bidezko arau garapena eskatzen du. Horretarako, kriptoaktiboen zerbitzuen
hornitzaile eta kriptoaktiboen operadore jakin batzuek dituzten informazioa emateko betebe-
harrak eta egoki jarduteko arauak garatzen ditu. Era berean, beharrezko aldaketak egiten ditu
urtarrilaren 25eko 3/2011 Foru Dekretuaren bidez onetsitako Zergadunen Errolda eta erroldako
betebeharrak arautzen dituen Erregelamenduan, kriptoaktiboen operadoreen erregistroari
dagokionez, eta otsailaren 21eko 6/2017 Foru Dekretuan, zeinak ezartzen baitu zenbait finantza
konturen titulartasuna edo kontrola duten pertsonen zerga egoitza identifikatzeko betebeharra,
bai eta kontu horiei buruzko informazioa elkarrekiko laguntzaren esparruan emateko betebe-
harra ere. Hori guztia, behar diren aitorpen ereduak onetsi eta aldatuko dituen foru aginduari
kalterik egin gabe.

Foru dekretu honetan eta otsailaren 21eko 6/2017 Foru Dekretuan egiten diren aldaketetan
aurreikusitako arau garapenak Kontseiluak 2023ko urriaren 17an ezarritako 2023/2226 (EB)
Zuzentarauaren edukia txertatzen du. Zuzentarau horrek, fiskalitatearen arloko administrazio
lankidetzari buruzko 2011/16/EB Zuzentaraua aldatzen du, kriptoaktiboei eta finantza kontuei
buruzko informazioa emateko betebeharrei dagokienez. Hala ere, ez dira zuzentarauaren ma-
nuak hitzez hitz jasotzera mugatzen; aitzitik, berariaz txertatzen dituzte, garrantzi materiala
eta argigarria dutelako, Ekonomia Lankidetza eta Garapenerako Antolakundeak Agintaritza
Eskudunaren Eredu Akordioari eta Kriptoaktiboei buruzko Informazioa Trukatzeko Esparruari
buruz egindako iruzkinetan jasotako xedapenetako batzuk ere. Halaber, foru dekretu honetako
xedapenek aintzat hartzen dituzte Gardentasunari eta Informazioa Zerga Xedez Trukatzeari
buruzko Foro Globalak informazioa trukatzeko bi estandarrak (CRS eta CARF) legez ezartzeari
dagokionez ezartzen dituen exijentziak.

Zerga-administrazioari foru dekretu honetan xedatutakoaren arabera ematen zaion informa-
zioa Europar Batasuneko kide diren gainerako estatuei jakinaraziko zaie, eta beste hirugarren
herrialde batzuekin trukatuko da, datu pertsonalen babeserako araudiari jarraikiz.

Foru dekretu hau honela egituratuta dago: zortzi artikulu, xedapen gehigarri bat, xedapen
iragankor bat, xedapen indargabetzaile bat, zortzi azken xedapen eta eranskin bat.

v

1.tik 8.era bitarteko artikuluek beren erabiltzaileen eta, hala badagokio, entitateak diren era-
biltzaileak kontrolatzen dituzten pertsonen informazioa jakinarazi behar duten kriptoaktiboen
zerbitzu hornitzaileek jarraitu behar dituzten egoki jarduteko arauak arautzen dituzte, bai eta
zerga administrazioari informazioa emateko betebeharrak ere.

Egoki jarduteko arauei dagokienez, nabarmentzekoa da informazioa jakinarazi behar du-
ten kriptoaktibo zerbitzuen hornitzaileek nahitaez eskuratu behar dutela haien erabiltzaileen
adierazpen bat, non, besteak beste, haien egoitza fiskala (edo egoitza fiskalak) jaso behar den.

Informazioa emateko betebeharrei dagokienez, lehenik eta behin, informazioa emateko lotu-
rak ezartzen dira. Horien bidez, informazioa ematera behartuta dauden kriptoaktiboen zerbitzuen
hornitzaileek Espainiako zerga administrazioari eman beharko diote informazioa. Horren arabera,
nabarmentzen da Espainiako agintaritza eskudunak baimendutako kriptoaktiboen zerbitzu horni-
tzaileek Espainian aitortu beharko dutela, kriptoaktiboen merkatuari buruzkoa den eta 1093/2010
(EB) eta 1095/2010 (EB) Erregelamenduak eta 2013/36/EB eta 2019/1937 (EB) Zuzentarauak alda-
tzen dituen Europako Parlamentuaren eta Kontseiluaren 2023/1114 (EB) 2023ko maiatzaren 31ko
Erregelamenduan ezarritakoaren arabera. Hori izanik bis erakargarri indartsuagoa eragiten duen
lotura, aipatutako erregelamenduaren arabera baimenduta ez dauden kriptoaktiboen operado-
reentzako beste informazio-lotura batzuk ezartzen dira, hierarkia-arau batzuk barne, jurisdikzio
batean baino gehiagotan hainbat lotura baldin badaude; era horretan, informazioa emateko
betebeharrean bikoiztasunak gertatzea saihesten da. Gainera, informazioa ematera behartuta
dauden kriptoaktiboen zerbitzuen hornitzaile guztiei dagokienez, Espainian sukurtsal bat izateak
ere berekin ekarriko du sukurtsal horren bidez egiten diren eragiketei buruzko informazioa Es-
painiako zerga administrazio eskudunari emateko betebeharra.

Eman beharreko informazio zehatzari dagokionez, hor sartuko litzateke erabiltzailearen eta,
erabiltzailea entitate bat den kasuetan, kontrolaz arduratzen diren pertsonen identifikazioa,
haien egoitza fiskala (edo egoitza fiskalak barne), bai eta erabiltzaile horiek kriptoaktiboekin
egindako eragiketak ere. Eragiketei buruzko informazioa modu erantsian emango bada ere,
bereizi egingo dira eragiketa-mota ezberdinak, kontraprestazioaren arabera eta eskuratzeak,
eskualdatzeak edo transferentziak diren kontuan hartuta.

Foru Dekretuaren eranskinean, han erabilitako baldintzen definizioak jasotzen dira.
\Y

Foru dekretu honek, xedapen indargabetzaile bakarrean, abenduaren 23ko 111/2008 Foru
Dekretuaren bidez onetsitako kontuei, eragiketa eta aktibo finantzarioei, bai eta atzerrian dauden
ondasun eta eskubideei buruzko informazioa emateko betebeharra arautzen duen Erregela-
menduaren 26 bis artikulua indargabetzen du. Artikulu horrek, moneta birtualekin egindako
eragiketei buruzko informazioa emateko betebeharra garatzen du. Era berean, lehenengo xe-
dapen iragankorrean argitzen da moneta birtualekin egindako eragiketei buruzko informazioa
emateko betebehar hori, 2025. urtean egindako eragiketei dagokienez bete beharko dela.

\

Lehenik eta behin, Kontseiluaren 2023ko urriaren 17ko 2023/2226 (EB) Zuzentarauak, zei-
naren bidez fiskalitatearen arloko administrazio lankidetzari buruzko 2011/16/EB Zuzentaraua
aldatzen baita, erregistro betebeharrak ezartzen dizkie kriptoaktiboen operadore delakoei.
Operadore horiek ez dira finantza agintaritzen kriptoaktiboen zerbitzu emaileen erregistroan

sartuko, Europako Parlamentuaren eta Kontseiluaren 2023ko maiatzaren 31ko 2023/1114 (EB)
Erregelamenduaren aplikazio eremutik kanpo geratzen direlako. Erregelamendu hori, kriptoak-
tiboen merkatuei buruzkoa da, eta 1093/2010 (EB) eta 1095/2010 (EB) Erregelamenduak, nahiz
2013/36/EB eta 2019/1937 (EB) Zuzentarauak aldatzen ditu. Horren ondorioz, urtarrilaren 25eko
3/2011 Foru Dekretua lehenengo xedapen gehigarriaren bidez aldatu behar da, kriptoaktiboen
operadoreentzako berariazko erregistro bat ezartzeko, bai eta erregistro horretan alta, aldaketa
eta baja arautzeko ere. Gainera, kriptoaktiboen operadoreen erregistroan dagokion alta aitor-
pena aurkeztera behartuta daudenentzat, bigarren xedapen iragankorrak hiru hilabeteko epea
ezartzen du, erregistro hori indarrean jartzen denetik aurrera.

Erregistro horretako informazioa eskuragarri egongo da Batasuneko kide diren estatu guz-
tietako eskudun agintaritzentzat, Europar Batasunaren dagokion erregistroaren bitartez. Horri
dagokionez, eta Europako Batzordearen betearazpen-egintzetan ezartzen diren baldintzetan,
zerga-administrazioak kriptoaktiboen operadoreentzako Batasuneko erregistro bakarraren fun-
tzionamendua bermatzeko beharrezko aldaketak egin ahal izango ditu; izan ere, gerta liteke hor-
nitzaile horien inguruabarrak aldatzea eta, ondorioz, Espainian informazioa komunikatzeari uztea.

Bigarrenik, abenduaren 19ko 21/2025 Foru Arauak azaroaren 27ko 33/2013 Foru Arauaren
hamargarren xedapen gehigarriaren 6. apartatuan eta otsailaren 28ko 6/2005 Foru Arauaren
hemeretzigarren xedapen gehigarriaren f) letran egindako aldaketaren ondorioz, hurrenez
hurren, moneta birtualetako saldoei eta atzerrian dauden moneta birtualei buruzko informazio
betebeharrak direla eta, bigarren xedapen gehigarriaren bidez kontuei, eragiketa eta aktibo
finantzarioei, bai eta atzerrian dauden ondasun eta eskubideei buruzko informazioa emateko
betebeharra arautzen duen Erregelamenduan 2 ter eta 4 bis artikuluak txertatu, 23 bis artikulua
aldatu eta 26. artikulua indargabetu behar dira. Erregelamendu hori abenduaren 23ko 111/2008
Foru Dekretuaren bidez onartu zen.

Moneta birtualen saldoei buruz informatzeko betebeharrari dagokionez, nabarmentzekoa da
moneta birtual kontzeptuaren ordez kriptoaktiboa erabiltzen dela, azaroaren 27ko 33/2013 Foru
Arauaren hamargarren xedapen gehigarriko 6. atalean egindako aldaketarekin bat etorriz, eta
komunikatu beharreko saldoak dituzten kriptoaktiboak zein diren zehazten da. Bereziki, informa-
zioa eman beharko den kriptoaktiboak bat datoz informazioa eman beharreko kriptoaktiboekin,
fiskalitatearen arloko administrazio lankidetzari buruzko 2011/16/EB Zuzentaraua aldatzen duen
Kontseiluaren 2023ko urriaren 17ko 2023/2226 (EB) Zuzentaraua barne ordenamendura ekar-
tzearen ondorioz kriptoaktiboei buruz ezarritako informazio betebehar berriaren ondorioetarako.
Horrekin, kriptoaktibo-zerbitzuen hornitzaileek kriptoaktibo berberei dagozkien bi betebeharrak
(kasu batean, saldoei buruzko informazioa, eta bestean, eragiketei buruzkoa) bete ditzaten lortu
nahi da, era horretan bi betebeharrak bateratuz eta administrazio-karga gehigarriak saihestuz.

Atzerrian dauden moneta birtualei buruzko informazioa emateko betebeharrari dagokionez,
era berean, otsailaren 28ko 6/2005 Foru Arauaren hemeretzigarren xedapen gehigarriaren f)
letran egindako aldaketekin bat etorriz, moneta birtualaren kontzeptua kriptoaktiboaren kontzep-
tuarekin ordezten da. Saldoei buruz informatzeko betebeharrean mugaketa bat egiten da; kasu
honetan, ordea, kontuan izanda informatzeko betebeharra mugatzen duen atalase kuantitatibo
bat dagoela eta kasu batzuetan zaila izan daitekeela kriptoaktibo mota ezberdinak bereiztea,
obligaziodunak kriptoaktibo guztien berri eman beharko du, ezarritako baldintzetan. Bestalde,
ezartzen da atzerrian kokatutako kriptoaktibotzat joko direla Espainiako eskudun agintaritzak
jarduteko baimendu ez duen edo zerga-administrazioaren kriptoaktiboen operadoreen Erre-
gistroan jasota ez dagoen entitate edo establezimendu iraunkor batek egiten duenean zaintza.

Hirugarrenik, Kontseiluak 2023ko urriaren 17an ezarritako 2023/2226 (EB) Zuzentarauaren
transposizioaren esparruaren barruan ere, zeinaren bidez aldatzen baita fiskalitatearen arloko
administrazio lankidetzari buruzko 2011/16/EB Zuzentaraua, azaroaren 3ko 35/2020 Foru Dekre-
tua aldatzen da hirugarren azken xedapenaren bidez. Foru dekretu horrek, zerga plangintzako
mugaz gaindiko mekanismoei buruzko informazioa emateko betebehar berrien arau garapena

onesten du. Aldaketa hori beharrezkoa da zerga plangintzako zenbait mekanismori buruz in-
formazioa emateko betebeharraren araubidea bi alderditan aldatzeko: alde batetik, 2023ko
urriaren 17ko Kontseiluaren (EB) 2023/2226 Zuzentarauak araubide horretan egindako aldaketa
barne ordenamendura ekartzeko, eta, bestetik, Europar Batasuneko Justizia Auzitegiaren azken
jurisprudentziara egokitzeko, zeina 2022ko abenduaren 8ko C-694/20 auziko epaiaren eta 2024ko
uztailaren 29ko C-623/22 auziko epaiaren ondorio baita. Azkeneko epai horretan, auzitegiak
erabakitzen du honako hauei soilik aitortzen zaiela sekretu profesionalaren betebeharraren
ondorioz informazioa emateko dispentsa: bitartekariei, hots, abokatuei edo zuzenbide nazio-
nalaren arabera organo jurisdikzionalen aurrean epaiketan ordezkari izateko gaituta dauden
bestelako profesionalei. Aldi berean, adierazten du sekretu profesionalaren erabilera bezeroei
soilik jakinaraztea zentzu hertsian abokatuak diren bitartekariei bakarrik eskatzen zaiela, baina ez
epaiketan, abokatu izan gabe, legezko ordezkari izan daitezkeenei. Azkenik, bezero kontzeptuak
ondore horretarako duen definizioa jasotzen da.

Laugarren azken xedapenaren bidez aldatu egiten da, abenduaren 28ko 80/2005 Foru Dekre-
tuaren bidez onetsitako Arabako Lurralde Historikoko idatzizko zerga kontsultei, aldez aurreko
tributazio proposamenei eta zerga-saihestearen aurkako klausularen adierazpenari aplikatu
beharreko prozedura arauak arautzen dituen Erregelamenduaren 3. artikulua, mugaz haraindiko
ondorioak dituzten zerga kontsultei dagokienez. Aldaketaren helburua da, alde batetik, kontsulta
egiten duen pertsona fisikoak adieraztea hura zerga ondorioetarako duen egoitzari buruzkoa
den ala ez, kontuan hartuta Kontseiluak 2023ko urriaren 17an ezarritako 2023/2226 (EB) Zuzen-
tarauak, fiskalitatearen arloko administrazio lankidetzari buruzko 2011/16/EB Zuzentaraua al-
datzen duenak, ezartzen duen mugaz haraindiko ondorioak dituen aldez aurreko akordioaren
kontzeptu berria; bestetik, eskaeran jasotzea, beste estatu batean bizi badira, kontsulta egiten
duen pertsonaren eta kontsultak uki ditzakeen gainerako pertsonen egoitza estatuak esleitutako
identifikazio fiskaleko zenbakia ere bai.

Azkenik, foru dekretu honek, azken bosgarren xedapenean, finantza- kontu jakin batzuen
titulartasuna edo kontrola duten pertsonen egoitza fiskala identifikatzeko eta elkarren arteko
laguntzaren esparruan kontu horiei buruz informatzeko betebeharra ezartzen duen otsailaren
21eko 6/2017 Foru Dekretuan ere zenbait aldaketa egiten ditu.

Aipatutako aldaketak, era berean, Kontseiluak 2023ko urriaren 17an ezarritako 2023/2226 (EB)
Zuzentaraua, fiskalitatearen arloko administrazio lankidetzari buruzko 2011/16/EB Zuzentaraua
aldatzen duena, barne ordenamendura ekartzearen ondorio dira. Zuzentarau horrek, finantza
kontuei buruzko informazioa jakinarazteko eta egoki jarduteko betebeharrak eguneratzen ditu
elkarren arteko laguntzaren esparruan. Horrela, informazioa eman beharreko kontuei buruzko
informazio osagarria eskatzen du, eta diru elektronikoari eta banku zentralen moneta digitalei
buruzko informazioa ematera behartu.

Vi

Azkenik, azken seigarren xedapena Europar Batasuneko zuzenbidea txertatzeari buruzkoa da,
azken zazpigarren xedapenak foru dekretu honetan ezarritakoa garatzeko araudia gaitzen du, eta
azken zortzigarren xedapenak xedatzen du noiz sartuko den indarrean.

Foru dekretu hau bat dator Administrazio Publikoen Administrazio Prozedura Erkidearen
urriaren 1eko 39/2015 Legearen 129. artikuluan ezarritako erregulazio onaren printzipioekin.
Premiaren eta eraginkortasunaren printzipioak direla eta, arau hau ezinbestekoa da osatzeko
Kontseiluaren 2023/2226 (EB) Zuzentarauaren, 2023ko urriaren 17koaren, fiskalitatearen arloko
administrazioen arteko lankidetzari buruzko 2011/16/EB Zuzentaraua aldatzen duenaren, trans-
posizioa osatzeko, erregelamendu mailako hainbat arautan aldaketak txertatuz.

Proportzionaltasun printzipioarekin bat etorriz, adierazitako helburua lortzeko ezinbestekoa
den arauketa biltzen du, ez baitago eskubideak gutxiago murrizten dituen aukera arautzailerik.
Segurtasun juridikoaren eta eraginkortasunaren printzipioen arabera, koherentea da orde-
namendu juridikoarekin, eta baliabide publikoen kudeaketa eraginkorragoa ahalbidetzen du.

Gardentasunaren printzipioa ere betetzen du, argi eta garbi identifikatzen baitu bere asmoa, eta,
araua egiteko prozedura egiten ari zen bitartean hartzaile izan litezkeenen parte hartze aktiboa
ahalbidetu da, entzunaldiko izapidearen eta jendaurreko informazioaren bidez.

Ikusirik gaiari buruz Zerga Araudiaren Zerbitzuak emandako arau eraginari buruzko txosten
laburtua eta Aholku Batzordeak emandakoa, zeinean lege antolamenduari egokitutzat jotzen
baita foru dekretua.

Horregatik, bigarren diputatu nagusiorde eta Ogasun, Finantza eta Aurrekontu Saileko foru
diputatuak proposatuta eta Foru Gobernu Kontseiluak gaur egindako bilkuran gaia aztertu
ondoren, honako hau

XEDATZEN DUT
1. artikulua. Xedea

1. Foru dekretu honen xedea da kriptoaktiboen zerbitzu emaileek informazioa emateko di-
tuzten betebeharrak arautzea, betiere Kontseiluaren 2011ko otsailaren 15eko 2011/16/EB Zuzen-
tarauak, fiskalitatearen arloko administrazio lankidetzari buruzkoak, 77/799/EEE Zuzentaraua
indargabetzen duenak, 8 bis quinquies artikuluan eta VI. eranskinean ezarritakoaren arabera.
Zuzentarau hori Kontseiluaren 2023ko urriaren 17ko 2023/2226 (EB) Zuzentarauaren bidez aldatu
zen. Era berean, honako hauek ere hartzen dira kontuan: Agintaritza Eskudunen artean sina-
tutako Alde Anitzeko Akordioa, informazioa automatikoki trukatzeari buruzkoa, Kriptoaktiboei
buruzko Informazioa trukatzeko esparruaren bat, Espainiak informazioa trukatzeko helburu
berarekin sinatutako nazioarteko beste akordio batzuk, eta Arabako Zergei buruzko otsailaren
28ko 6/2005 Foru Arau Orokorraren hogeita hamargarren xedapen gehigarria.

2. Foru dekretu honetan eta bera garatzen duen araudian erabiltzen diren terminoen adierak,
otsailaren 28ko 6/2005 Foru arau orokorraren, Arabako zergei buruzkoaren, hogeita hamar xeda-
pen gehigarriak adierazitako betebeharrei dagokienez, Kontseiluaren 2011/16/EB Zuzentarauak
(2011ko otsailaren 15ekoa, fiskalitatearen arloko administrazioen arteko lankidetzari buruzkoa
eta 77/799/CEE Zuzentaraua indargabetzen duena) VI. eranskinean xedatzen duenarekin eta
agintaritza eskudunek kriptoaktiboei buruzko informazioa trukatzeko sinatu duten alderdi ani-
tzeko akordioan xedatzen denarekin bat etorriz, Foru Dekretu honen eranskinean azaltzen dire-
nak izango dira, araudian besterik ezarri ezean.

2. artikulua. Eremu subjektiboa

1. Foru dekretu honetan aipatzen diren egoki jarduteko arauen eta informazioa emateko
betebeharren mende egongo dira foru dekretu honen eranskinean ezarritakoaren arabera
definitutako informazioa ematera behartutako kriptoaktiboen zerbitzu emaileak.

2. Kriptoaktiboen zerbitzuak ematen dituzten eta horiei buruzko informazioa jakinarazi behar
duten kriptoaktiboen operadoreek zerbitzuak erregistratu behar dituzte. Horrela, urtarrilaren
25eko 3/2011 Foru Dekretuan, Zergadunen Errolda eta erroldako betebeharrak arautzen ditue-
nean, horretarako ezarritako araubideari jarraituko diote, araubide horretan erabilitako termi-
noak foru dekretu honetan erabilitakoekin bat badatoz.

3. artikulua. Egoki jarduteko arauak

1. Egoki jarduteko arautzat joko dira informazioa jakinaraztera behartuta dauden kriptoak-
tibo-zerbitzuen hornitzaileek kriptoaktiboen erabiltzaileei eta, kriptoaktiboen erabiltzaile diren
entitateen kasuan, kontrola gauzatzen duten pertsonei buruzko informazioa eskuratzera, egiaz-
tatzera eta zehaztera bideratutako jarduketak.

2. Informazioa jakinarazi behar duen kriptoaktiboen zerbitzu emaile bat, aldi berean, finantza
erakundea ere bada, foru dekretu honetan aurreikusitako egoki jarduteko arauen ondorioe-
tarako, azaroaren 13ko 1021/2015 Errege Dekretuaren eranskineko IV. eta VI. ataletan ezarri-
takoaren arabera aplikatutako egoki jarduteko arauetan oinarritu ahal izango da. Dekretu horrek,

elkarren arteko laguntzaren esparruan finantza kontu jakin batzuen titulartasuna edo kontrola
duten pertsonen zerga egoitza identifikatzeko eta kontu horiei buruzko informazioa emateko
betebeharra ezartzen du. Informazioa jakinaraztera behartuta dagoen kriptoaktibo-zerbitzuen
hornitzaile bat aurrez, beste helburu fiskal batzuekin, eskuratutako adierazpen batean ere oi-
narritu ahal izango da, baldin eta adierazpen horrek Foru Dekretu honen 6. artikuluan ezartzen
diren eskakizunak betetzen baditu.

3. Informazioa jakinaraztera behartuta dagoen kriptoaktibo-zerbitzuen hornitzaile batek
hirugarren bat balia dezake Foru Dekretu honetan arautzen diren egoki jarduteko arauak be-
tetzeko. Hirugarren batek egoki jarduteari buruzko arauak betetzeak inola ere ez du salbuetsiko
hornitzailea egoki jarduteari dagozkion bere betebeharren erantzukizunetik.

4. Ez da derrigorrezkoa izango kriptoaktiboen erabiltzaile den entitate baten kontrola egiten
duen pertsonak daudela zehaztea, entitate hori pertsona baztertua edo entitate aktiboa baldin
bada.

4. artikulua. Kriptoaktiboen erabiltzaile diren pertsona fisikoentzako egoki jarduteko arauak

1. Kriptoaktiboen erabiltzaile den pertsona fisiko bat informazioa jakinarazteko betebeharra
duen erabiltzailea den zehazteko, kriptoaktiboen erabiltzaile diren pertsona fisikoen eta zerbi-
tzuen arteko harremana ezartzerakoan edo, lehendik zeuden kriptoaktiboen erabiltzaile diren
pertsona fisikoen kasuan, 2027ko urtarrilaren 1era arte, informazioa jakinaraztera behartuta
dagoen kriptoaktibo-zerbitzuen hornitzaileak pertsona horien adierazpen bat eskuratu beharko
du, hornitzaileari ahalbidetuko diona haien egoitza fiskala (edo egoitza fiskalak) zehaztea eta,
adierazitako unean eskuratu duen informazioan oinarrituta, adierazpenaren arrazoizkotasuna
egiaztatzea, bezeroarekin egoki jarduteari dagozkion prozedurak aplikatuz bildutako dokumen-
tazio guztia barne.

2. Kriptoaktiboen erabiltzaile den pertsona fisiko baten inguruabarrak aldatzen badira eta,
horren ondorioz, informazioa jakinaraztera behartuta dagoen kriptoaktibo-zerbitzuen horni-
tzaileak baldin badaki jatorrizko adierazpena ez dela zuzena edo fidagarria, edo hori jakiteko
arrazoiak baldin baditu, baliozko adierazpena edo zentzuzko azalpena eskuratu beharko du
informazioa jakinaraztera behartuta dagoen kriptoaktibo-zerbitzuen hornitzaileak eta, azkeneko
kasu horretan, jatorrizko adierazpena baliozkoa dela egiaztatuko duen dokumentazioa.

5. artikulua. Kriptoaktiboen erabiltzaile diren entitateentzako egoki jarduteko arauak

1. Kriptoaktiboen erabiltzaile den entitate bat informazioa jakinarazteko betebeharra duen
pertsona den erabakitzeko, kriptoaktiboen erabiltzaile diren entitateen eta zerbitzuen arteko
harremana ezartzerakoan, edo 2027ko urtarrilaren 1era arte lehendik zeuden kriptoaktiboen era-
biltzaile diren entitateen kasuan, informazioa jakinaraztera behartuta dagoen kriptoaktibo-zer-
bitzuen hornitzaileak entitate horien adierazpen bat eskuratu beharko du, haien egoitza fiskala
(edo egoitza fiskalak) zehaztea eta, hornitzaileak adierazitako unean eskuratu duen informazioan
oinarrituta, adierazpenaren arrazoizkotasuna egiaztatzea ahalbidetuko diona, bezeroarekin egoki
jarduteari dagozkion prozedurak aplikatuz» bildutako dokumentazio guztia barne. Kriptoakti-
boen erabiltzaile den entitateak egiaztatzen badu ez duela egoitza fiskalik informazioa jakina-
raztera behartuta dagoen kriptoaktibo-zerbitzuen hornitzailea benetako administrazio-lekuan
edo bulego nagusiaren helbidean oinarritu ahal izango da bere egoitza zehazteko.

Adierazpenean jasotzen bada kriptoaktiboen erabiltzaile den entitateak Espainian, Europar
Batasuneko Estatu batean edo informazioa emateko konpromisoa duen jurisdikzio batean
duela egoitza, informazioa jakinaraztera behartuta dagoen kriptoaktibo-zerbitzuen hornitzaileak
informazioa jakinarazteko betebeharra duen erabiltzailetzat hartuko du kriptoaktiboen erabil-
tzaile den entitatea, baldin eta ez badu arrazoiz zehazten —adierazpenean, eskuragarri duen
informazioan edo informazio publikoan oinarrituta— kriptoaktiboen erabiltzaile den entitatea
pertsona baztertu bat dela.

2. Informazioa jakinaraztera behartuta dagoen kriptoaktibo-zerbitzuen hornitzaileak xedatu
beharko du kriptoaktiboen erabiltzaile den entitatea» ez dela pertsona baztertua, entitate horrek
kontrola egiten duen pertsona bat edo hainbat dituen, informazioa jakinarazteko betebeharra
duten pertsonak direnak, baldin eta ez badu xedatzen, kriptoaktiboen erabiltzaile den entita-
tearen adierazpen batean oinarrituta, entitate hori entitate aktiboa dela.

Kriptoaktiboen erabiltzaile den entitatearen kontrola egiten duen pertsonak zehazteko, kapita-
lak zuritzea eta terrorismoaren finantzazioa prebenitzeko apirilaren 28ko 10/2010 Legean eta lege
hori garatzen duen araudian ezarritako prozeduren arabera bildu eta kontserbatutako informa-
zioan oinarritu ahal izango da informazioa jakinaraztera behartuta dagoen kriptoaktibo-zerbitzuen
hornitzailea. Informazioa jakinaraztera behartuta dagoen kriptoaktibo-zerbitzuen hornitzailea ez
badago legez behartuta kapitalak zuritzea eta terrorismoaren finantzazioa prebenitzeko apirilaren
28ko 10/2010 Legean eta lege hori garatzen duen araudian ezarritako prozedurak, edo lege ho-
rrekin edo kapitalak zuritzeko edo terrorismoa finantzatzeko finantza-sistemaren erabilera prebe-
nitzeari buruzko Europako Parlamentuaren eta Kontseiluaren 2015eko maiatzaren 20ko 2015/849
(EB) Zuzentarauarekin bat datozen prozedurak betetzera, arau horietan ezarritako prozeduren
nabarmenki antzekoak aplikatuko ditu, kriptoaktiboen erabiltzaile den entitatearen kontrola egiten
duen pertsonak zehazteko. Aipatutako Zuzentarauak Europako Parlamentuaren eta Kontseiluaren
648/2012 (EB) Erregelamendua aldatu eta Europako Parlamentuaren eta Kontseiluaren 2005/60/
EB Zuzentaraua eta Europako Batzordearen 2006/70/EB Zuzentaraua indargabetzen ditu.

Kontrola egiten duen pertsona informazioa jakinarazteko betebeharra duen pertsona bat ote
den zehazteko, informazioa jakinaraztera behartuta dagoen kriptoaktibo-zerbitzuen hornitzailea
kriptoaktiboen erabiltzaile den entitatearen adierazpenean oinarrituko da, edo kontrola egiten
duen pertsona horren adierazpena eskuratu beharko du, haren egoitza fiskala (edo egoitza fis-
kalak) zehaztea ahalbidetuko diona, eta adierazpenaren arrazoizkotasuna egiaztatu beharko du,
hornitzaileak eskuratu duen informazioan oinarrituta, bezeroarekiko arreta egokiari dagozkion
prozedurak aplikatuz bildutako dokumentazio guztia barne.

3. Kriptoaktiboen erabiltzaile den entitate baten edo entitate horren gaineko kontrola egiten
duen pertsonaren inguruabarrak aldatzen badira eta, horren ondorioz, informazioa jakinaraztera
behartuta dagoen kriptoaktibo-zerbitzuen hornitzaileak baldin badaki jatorrizko adierazpena ez
dela zuzena edo fidagarria, edo hori jakiteko arrazoiak baldin baditu, baliozko adierazpena edo
zentzuzko azalpena eskuratu beharko du informazioa jakinaraztera behartuta dagoen kriptoak-
tibo-zerbitzuen hornitzaileak eta, azkeneko kasu horretan, jatorrizko adierazpena baliozkoa dela
egiaztatuko duen dokumentazioa.

6. artikulua. Informazioa jakinaraztera behartuta dagoen kriptoaktibo-zerbitzuen hornitzai-
leak eskuratutako adierazpenen baliozkotasuna

1. Informazioa jakinaraztera behartuta dagoen kriptoaktibo-zerbitzuen hornitzaileak krip-
toaktiboen erabiltzaile den pertsona fisiko batengandik edo kontrola egiten duen pertsona
batengandik eskuratzen duen adierazpena baliozkoa izan dadin, sinatuta egon behar du edo
pertsonak beste moduren batera baieztatuta; beranduenez, jasotzen den egunean datatuta; eta
pertsonari buruzko honako informazio hau jaso behar du:

a) lzen-abizenak.
b) Helbidea.
c¢) Egoitza fiskalaren jurisdikzioa (edo jurisdikzioak).

d) Informazioa jakinarazteko betebeharra duen pertsona bakoitzari dagokionez, jurisdikzio
bakoitzeko IFZ.

e) Jaiotze-data.

2. Informazioa jakinaraztera behartuta dagoen kriptoaktibo-zerbitzuen hornitzaileak krip-
toaktiboen erabiltzaile den entitate batengandik eskuratzen duen adierazpena baliozkoa izan
dadin, sinatuta egon behar du edo entitateak beste moduren batera baieztatuta; beranduenez,
jasotzen den egunean datatuta; eta entitateari buruzko honako informazio hau jaso behar du:

a) Sozietate-izena edo izen osoa.
b) Helbidea.
c¢) Egoitza fiskalaren jurisdikzioa (edo jurisdikzioak).

d) Informazioa jakinarazteko betebeharra duen pertsona bakoitzari dagokionez, jurisdikzio
bakoitzeko IFZ.

e) Hala badagokio, entitate aktibo edo pertsona baztertu gisa hartzeko arrazoiak.

3. Bigarren atalak aipatzen duen adierazpenak lehenengo atalak entitate aktibo edo pertsona
baztertu ez den kriptoaktiboen erabiltzaile den entitatearen kontrola egiten duen pertsona
bakoitzari dagokionez jasotzen duen informazio guztia jasoko du, baldin eta informazioa jaki-
naraztera behartuta dagoen kriptoaktibo-zerbitzuen hornitzaileak kontrola egiten duen pertsona
bakoitzaren adierazpena jaso ez badu, 1. atalean xedatutakoaren arabera.

Halaber, adierazpenak jasoko du zein eginkizunen arabera den informazioa jakinarazteko
betebeharra duen pertsona bakoitza aipatutako entitatearen kontrola egiten duen pertsona, ez
bada aurrez zehaztu, bezeroarekin egoki jarduteari dagozkion prozeduretan oinarrituta.

4. 1. eta 2. ataletan xedatzen dena gorabehera, ez da derrigorrezkoa izango IFZ eskuratzea,
egoitzari dagokion jurisdikzioak jaulkitzen ez badu.

5. Informazioa jakinaraztera behartuta dagoen kriptoaktibo-zerbitzuen hornitzaileak berretsi
beharko du artikulu honetan aipatzen diren adierazpenetan jasotzen den informazioa zuzena
eta fidagarria dela, informazioa jakinarazteko betebeharra duten eragiketekin zerikusia duten
zerbitzuak eman baino lehen.

7. artikulua. Informazioa jakinarazteko betebeharra

1. Informazioa jakinaraztera behartuta dauden kriptoaktibo-zerbitzuen hornitzaileek infor-
mazio adierazpen bat aurkeztu beharko dute, informazioa eman behar zaien kriptoaktiboen
erabiltzaileei dagokienez, bai eta informazioa eman behar zaien kontrola egiten duten pertsonak
dituzten erabiltzaileei dagokienez ere.

Informazio adierazpen hori urtekoa izango da, eta Ogasun, Finantza eta Aurrekontu Saileko
foru diputatuaren foru agindu bidez ezartzen den moduan aurkeztuko da. Foru aginduak Foru
Dekretu honen 8. artikuluak aipatzen duen informazioa eta informazio hori zehazteko beste
edozein datu garrantzitsu ezarri beharko du, bai eta informazioa emateko konpromisoa duten
jurisdikzioen eta Batasunekoak ez diren jurisdikzio kualifikatuen zerrenda ere.

Halaber, informazioa jakinaraztera behartuta dauden kriptoaktibo-zerbitzuen hornitzaileak
behartuta egongo dira aipatutako informazio-adierazpena aurkeztera, baita, Foru Dekretu hone-
tan jasotzen diren egoki jarduteko arauak aplikatu ondoren, informazioa jakinarazteko betebeha-
rra duen erabiltzailerik eta informazioa jakinarazteko betebeharra duen pertsonarik ez dagoela
ondorioztatzen denean ere, eta informazioa jakinarazteko beharra duen eragiketarik egin ez
denean, aurreko paragrafoan aipatutako Foru Aginduan ezartzen diren baldintzetan eta moduan.

2. Informazioa jakinaraztera behartuta dagoen kriptoaktibo-zerbitzuen hornitzaile batek
informazioa jakinarazteko betebeharrak eta egoki jarduteko betebeharrak bete beharko ditu
Araban, baldin eta maiatzaren 23ko 12/2002 Legearen bidez onetsitako Euskal Autonomia Erki-
degoarekiko Ekonomia ltunaren 46. artikuluko bi apartatuan ezarritakoaren arabera, Arabako
Foru Aldundia eskuduna bada eta lotura irizpide hauetako bat betetzen bada:

www.araba.eus 2026-02967

L.G.: VI-1/1958 ISSN: 2254-8432 9/34




ARABAKO LURRALDE HISTORIKOAREN ALDIZKARI OFIZIALA

2026ko urriaren 23a, ostirala ® 122 zk.

a) Espainian eskumena duen agintaritzak baimendutako «entitatea» baldin bada, kriptoak-
tiboen merkatuari buruzkoa den eta 1093/2010 (EB) eta 1095/2010 (EB) Erregelamenduak eta
2013/36/EB eta 2019/1937 (EB) Zuzentarauak aldatzen dituen Europako Parlamentuaren eta
Kontseiluaren 2023/1114 (EB) 2023ko maiatzaren 31ko Erregelamenduaren 63. artikuluari ja-
rraikiz, edo kriptoaktibo-zerbitzuak emateko baimena duen entitatea baldin bada, aipatutako
erregelamenduaren 60. artikuluari jarraikiz Espainian jakinarazpena egin ondoren.

b) Aurreko letran aurreikusitako inguruabarretako bat ere betetzen ez duen erakunde bat
bada, ez Espainian, ez Europar Batasuneko beste ezein estatu kidetan, eta, aldi berean, baldintza
hauetako bat betetzen badu:

1. Espainian zerga egoitza duen erakunde edo pertsona fisiko bat izatea, azaroaren 27ko
27/2014 Sozietateen gaineko Zergari buruzko Legean, edo azaroaren 28ko 35/2006 Pertsona
Fisikoen Errentaren gaineko Zergari buruzko Legean, eta Sozietateen gaineko Zergari, Ez Egoi-
liarren Errentaren gaineko Zergari eta Ondarearen gaineko Zergari buruzko legeak zati batean
aldatzen dituen Legean xedatutakoaren arabera.

2. Espainiako legeriaren arabera eratutako edo antolatutako erakunde bat izatea, eta, gai-
nera, Espainian nortasun juridikoa izatea edo erakundearen errentei dagokienez Espainian zerga
betebeharrak izatea, informazioa jakinarazteko betebeharrak barne.

3. Espainiatik kudeatzen den erakunde bat izatea.
4. Ohiko jarduera zentro bat Espainian duen erakunde edo pertsona fisiko bat izatea.

3. Aurreko 2. apartatuko a) eta b) letretan ezarritakoa alde batera utzi gabe, informazioa jaki-
naraztera behartuta dagoen kriptoaktibo-zerbitzuen hornitzaile batek informazioa jakinarazteko
betebeharrak eta egoki jarduteko betebeharrak bete beharko ditu Arabako Foru Aldundiarekin,
Espainian dagoen sukurtsal baten bidez egiten dituen eta jakinarazi beharrekoak diren eragi-
ketei dagokienez.

4. Erakundea den eta informazioa jakinaraztera behartuta dagoen kriptoaktibo-zerbitzuen
hornitzaile batek ez ditu bete beharko Arabako Foru Aldundiarekin, hurrenez hurren, Kontseiluak
2011ko otsailaren 15ean ezarritako 2011/16/EB Zuzentarauaren VI. eranskineko Il. eta Ill. ataletan
adierazitako betebeharrak, hots, informazioa jakinaraztekoak eta egoki jardutekoak. Zuzentarau
hori, zerga arloko administrazio lankidetzari buruzkoa da, eta 77/799/EEE Zuzentaraua indarga-
betzen du, baldin eta betebehar horiek honako hauen arabera bete behar baditu:

a) 2.b) apartatutako 2., 3. eta 4. puntuen arabera, baldin eta informazioa jakinaraztera behartuta
dagoen kriptoaktibo-zerbitzuen hornitzaile horrek betebehar horiek Europar Batasuneko beste
edozein estatu kidetan edo Batasuneko kidea ez den jurisdikzio kualifikatu batean betetzen baditu,
estatu kide edo Batasuneko kidea ez den jurisdikzio kualifikatu horretan zerga egoitza duelako.

b) 2.b) apartatuko 3. eta 4. puntuen arabera, baldin eta informazioa jakinaraztera behartuta
dagoen kriptoaktibo-zerbitzuen hornitzaile horrek betebehar horiek Europar Batasuneko beste
edozein estatu kidetan edo Batasuneko kidea ez den jurisdikzio kualifikatu batean betetzen ba-
ditu, estatu kide edo Batasuneko kidea ez den jurisdikzio kualifikatu horretako legeriaren arabera
eratutako edo antolatutako erakundea delako eta, gainera, beste estatu kide edo Batasuneko
kidea ez den jurisdikzio kualifikatu horretan nortasun juridikoa duelako edo erakundearen erren-
tei dagokienez zerga betebeharrak dituelako, informazioa jakinarazteko betebeharrak barne.

c) 2.b) apartatuko 4. puntuaren arabera, baldin eta informazioa jakinaraztera behartuta
dagoen kriptoaktibo-zerbitzuen hornitzaile horrek betebehar horiek Europar Batasuneko beste
edozein estatu kidetan edo Batasuneko kidea ez den jurisdikzio kualifikatu batean betetzen ba-
ditu, estatu kide edo Batasuneko kidea ez den jurisdikzio kualifikatu horretatik kudeatzen delako.

5. Informazioa jakinaraztera behartuta dagoen kriptoaktibo-zerbitzuen hornitzaile batek,
pertsona fisiko bat baldin bada, ez ditu bete beharko Arabako Foru Aldundian informazioa
jakinarazteko eta arreta egokia emateko betebeharrak, hurrenez hurrenez jasoak Kontseiluaren

2011ko otsailaren 15eko fiskalitatearen eremuko administrazio-lankidetzari buruzko 2011/16/EB
Zuzentarauaren VI. eranskineko Il. eta lll. ataletan (77/799/EEE Zuzentaraua indargabetzen duen
zuzentaraua), 2.b) paragrafoaren 4. zenbakiaren arabera bete beharrekoak, baldin eta informa-
zioa jakinaraztera behartuta dagoen kriptoaktibo-zerbitzuen hornitzaile horrek betebehar horiek
betetzen baditu Europar Batasuneko beste edozein Estatu kidetan edo Batasunekoa ez den
jurisdikzio kualifikatu batean, zerga-egoiliar izateagatik Estatu kide horretan edo Batasunekoa
ez den jurisdikzio kualifikatu horretan.

6. Informazioa jakinaraztera behartuta dagoen kriptoaktibo-zerbitzuen hornitzaile batek ez
ditu bete beharko Arabako Foru Aldundian informazioa jakinarazteko eta arreta egokia emateko
betebeharrak, hurrenez hurrenez jasoak Kontseiluaren 2011ko otsailaren 15eko fiskalitatearen
eremuko administrazio-lankidetzari buruzko 2011/16/EB Zuzentarauaren VI. eranskineko Il. eta
lll. ataletan (77/799/EEE Zuzentaraua indargabetzen duen zuzentaraua), 2.b) paragrafoaren 2.,
3. eta 4. zenbakien arabera bete beharrekoak, baldin eta Espainian jakinarazpen bat aurkeztu
badu, Aginduaren bidez ezartzen den formatuan. Jakinarazpen horrek, berretsi beharko du in-
formazioa jakinaraztera behartuta dagoen kriptoaktibo-zerbitzuen hornitzaile horrek betebehar
horiek betetzen dituela, Europar Batasuneko beste edozein Estatu kidetan edo Batasunekoa
ez den jurisdikzio kualifikatu batean ezarritako arauen arabera, eta 2.b) apartatuko 2., 3. eta 4.
Puntuetan ezarritako irizpide berberekin.

7. Informazioa jakinaraztera behartuta dagoen kriptoaktibo-zerbitzuen hornitzaile batek ez
ditu bete beharko Arabako Foru Aldundian informazioa jakinarazteko eta arreta egokia emateko
betebeharrak, hurrenez hurrenez jasoak Kontseiluaren 2011ko otsailaren 15eko fiskalitatearen
eremuko administrazio-lankidetzari buruzko 2011/16/EB Zuzentarauaren VI. eranskineko Il. eta
Il. ataletan (77/799/EEE Zuzentaraua indargabetzen duen zuzentaraua), Europar Batasuneko
beste edozein Estatu kidetan edo Batasunekoa ez den jurisdikzio kualifikatu batean kokatutako
sukurtsal baten bidez eginiko informazioa jakinarazi beharreko eragiketei dagokienez, baldin eta
beste Estatu kide edo Batasunekoa ez den jurisdikzio kualifikatu horretan kokatutako sukurtsal
horrek betebehar horiek betetzen baditu beste Estatu kide edo Batasunekoa ez den jurisdikzio
kualifikatu horretan.

8. artikulua. Eman beharreko informazioa

1. Aurreko artikuluan aurreikusten den informazio-adierazpenak kriptoaktiboen erabiltzaileei»
buruzko jarraian adierazten den informazioa jaso beharko du, erabiltzaile horiek informazioa
jakinarazteko betebeharra duen erabiltzaile direnean, edo kontrola egiten duten pertsonak
dituztenean, informazioa jakinarazteko betebeharra duten pertsonak direnak:

a) Izena, helbidea, egoitzari dagokion jurisdikzioa (edo jurisdikzioak), IFZ (edo IFZk) eta, per-
tsona fisikoen kasuan, informazioa jakinarazteko betebeharra duen erabiltzaile ororen jaioterria
eta jaiotze-data eta, Foru Dekretu honetan ezarritako egoki jarduteko arauak aplikatu ondoren,
informazioa jakinarazteko beharra duen pertsona den kontrola egiten duen pertsona bat edo
hainbat dituztela zehazten den entitateen kasuan, entitatearen izena, helbidea, egoitzari dago-
kion jurisdikzioa (edo jurisdikzioak) eta IFZ (edo IFZk), bai eta entitatearen kontrola egiten duen
pertsonaren izena, helbidea, egoitzari dagokion jurisdikzioa (edo jurisdikzioak), IFZ (edo IFZk)
eta jaioterria eta jaiotze-data ere, informazioa jakinarazteko betebeharra duen pertsona denean,
eta zein eginkizunen arabera den informazioa jakinarazteko betebeharra duen pertsona bakoitza
aipatutako entitatearen kontrola egiten duen pertsona.

Aurreko paragrafoan xedatzen dena gorabehera, «informazioa jakinaraztera behartuta dagoen
kriptoaktibo-zerbitzuen hornitzaileak», jurisdikzio batek edo Europar Batasunak informazioa jaki-
narazteko betebeharra duen pertsonaren nortasuna eta egoitza zehazteko erabilgarri jartzen duten
identifikazio-zerbitzu baten bitartez, informazioa jakinarazteko betebeharra duen pertsonaren
nortasunaren eta egoitzaren zuzeneko berrespena eskuratzen badu, eman beharreko informazioa
izango da izena, identifikazio-zerbitzuaren identifikatzailea eta identifikatzailearen esleipen-juris-
dikzioa, eta zein eginkizunen arabera den informazioa jakinarazteko betebeharra duen pertsona
bakoitza aipatutako entitatearen kontrola egiten duen pertsona.

b) Izena, helbidea, IFZ eta, eskuragarri baldin badago, informazioa jakinaraztera behartuta
dagoen kriptoaktibo-zerbitzuen hornitzailearen mundu mailako entitate juridikoaren identifi-
katzailea.

¢) Informazioa jakinarazteko betebeharra duen kriptoaktibo mota bakoitzerako, informazioa
jakinaraztera behartuta dagoen kriptoaktibo-zerbitzuen hornitzaileak horiei dagokienez informa-
zioa jakinarazteko betebeharra duten eragiketak egin baditu urte naturalean, hala dagokionean:

1. Informazioa jakinarazteko betebeharra duen kriptoaktibo motaren izen osoa.

2. Ordaindutako zenbateko gordin gehitua, unitate kopuru gehitua eta informazioa jaki-
narazteko betebeharra duten eragiketen kopurua, moneta fiduziarioaren truke egiten diren
erosketei dagokienez.

3. Jasotako zenbateko gordin gehitua, unitate kopuru gehitua eta informazioa jakinarazteko
betebeharra duten eragiketen kopurua, moneta fiduziarioaren truke egiten diren transmisioei
dagokienez.

4. Merkatuko balio gehitua, unitate kopuru gehitua eta informazioa jakinarazteko betebeha-
rra duten eragiketen kopurua, informazioa jakinarazteko betebeharra duten beste kriptoaktibo
batzuen truke egiten diren erosketei dagokienez.

5. Merkatuko balio gehitua, unitate kopuru gehitua eta informazioa jakinarazteko betebeha-
rra duten eragiketen kopurua, informazioa jakinarazteko betebeharra duten beste kriptoaktibo
batzuen truke egiten diren transmisioei dagokienez.

6. Merkatuko balio gehitua, unitate kopuru gehitua eta jakinarazteko betebeharra duten
txikizkako ordainketa eragiketen kopurua.

7. Merkatuko balio gehitua, unitate kopuru gehitua eta, transferentzia motaren arabera
banakatuta informazioa jakinaraztera behartuta dagoen kriptoaktibo-zerbitzuen hornitzaileak
dakienean, informazioa jakinarazteko betebeharra duen erabiltzaileari bidali zaizkion eta 2. eta
4. zenbakietan jasota ez dauden transferentziei dagozkien eragiketak (informazioa jakinarazteko
betebeharra dutenak).

8. Merkatuko balio gehitua, unitate kopuru gehitua eta, transferentzia motaren arabera ba-
nakatuta informazioa jakinaraztera behartuta dagoen kriptoaktibo-zerbitzuen hornitzaileak da-
kienean, informazioa jakinarazteko betebeharra duen erabiltzaileak egin dituen eta 3., 5. eta 6.
zenbakietan jasota ez dauden transferentziei dagozkien eragiketak (informazioa jakinarazteko
betebeharra dutenak).

9. Merkatuko balio gehitua, eta informazioa jakinaraztera behartuta dagoen kriptoaktibo-zer-
bitzuen hornitzaileak kriptoaktiboen merkatuari buruzkoa den eta 1093/2010 (EB) eta 1095/2010
(EB) Erregelamenduak eta 2013/36/EB eta 2019/1937 (EB) Zuzentarauak aldatzen dituen Europako
Parlamentuaren eta Kontseiluaren 2023ko maiatzaren 31ko 2023/1114 Erregelamenduak aipatzen
dituen erregistro banatuko helbideetara egindako transferentzien xede izan diren unitateen
kopuru gehitua, baldin eta ez bazaie ezagutzen inolako loturarik ez aktibo birtualen zerbitzuen
hornitzaile batekin, ez finantza-erakunderen batekin.

2. 1.a) atalean xedatzen dena gorabehera, honako salbuespen hauek aplikatuko dira eman
beharreko informazioari dagokionez:

a) Ez da derrigorrezkoa izango IFZ jakinaraztea, egoitzari dagokion jurisdikzioak ematen ez
badu.

b) Ez da beharrezkoa izango jaioterria jakinaraztea, informazioa jakinaraztera behartuta
dagoen kriptoaktibo-zerbitzuen hornitzaileak hura eskuratzeko eta jakinarazteko betebeharra
ez badu behintzat.

3. 1.c) ataleko 2. eta 3. zenbakien ondoreetarako, ordaindutako edo jasotako zenbatekoa
ordaindu edo jaso den moneta fiduziarioan jakinarazi beharko da. Zenbatekoak hainbat moneta
fiduziariotan ordaindu edo jaso badira, moneta bakarrean jakinaraziko dira, informazioa jakina-
razteko betebeharra duen eragiketa bakoitzaren datan irizpide egonkor baten arabera bihurtuta.

1.c) ataleko 4 eta 9 arteko zenbakien ondoreetarako, merkatuko balioa moneta fiduziario
bakar batean zehaztu eta jakinaraziko da, eta irizpide egonkor baten arabera baloratuko da,
informazioa jakinarazteko betebeharra duen eragiketa bakoitzaren datan. Informazioa jakina-
raztera behartuta dagoen kriptoaktibo-zerbitzuen hornitzaileak arrazoizko balorazio-metodo bat
erabiliko du merkatuko balioa zehazteko, kotizazio-balioa izan daitekeena. Kotizazio baliorik ez
dagoenean edo kotizazio balio hori merkatuko balioaren erreferentzia ez denean, agindu bidez
zehazten den balorazio metodo alternatiboa adieraziko da.

Jakinarazten den informazioak zenbateko bakoitza zein moneta fiduziariotan ematen den
zehaztu beharko du.

Ordaindutako edo jasotako zenbateko garbia edo, hala badagokio, merkatuaren balio garbia
jakinaraziko dira, informazioa jakinaraztera behartuta dagoen kriptoaktibo-zerbitzuen hornitzai-
leak erabiltzaileari kobratutako transakzio-gastuak aintzat hartu gabe.

4. Informazioa jakinaraztera behartuta dagoen kriptoaktibo-zerbitzuen hornitzaile bera bi-
tartekari izan duten informazioa jakinarazteko betebeharra duten kriptoaktibo modu baten edo
hainbaten arteko truke-eragiketak jakinarazteko betebeharra izango du hornitzaile horrek, 1.c)
ataleko 4. eta 5. zenbakietan xedatzen denari jarraikiz.

5. Informazioa jakinaraztera behartuta dagoen kriptoaktibo-zerbitzuen hornitzaileak 1.c) ata-
leko 9. zenbakiak aipatzen dituen erregistro banatuko helbideak edo identifikatzaile baliokideak
bildu beharko ditu, eta Administrazioaren eskura izango ditu informazioa komunikatzeko bete-
beharra duten eragiketei buruzko informazioa eman beharra dagoen urteaz geroztik, bosgarren
urtea amaitzen den arte.

6. Informazioa jakinaraztera behartuta dagoen kriptoaktibo-zerbitzuen hornitzailea ez da behar-
tuta egongo 1. atalean aipatzen den informazioa ematera, 7.2.b) artikuluan, Espainian edo Europar
Batasuneko beste Estatu batean egoitza izanik, informazioa komunikatzeko betebeharra duten
erabiltzaileei edo kontrola egiten duten pertsonei dagokienez xedatzen denaren arabera, baldin
eta informazioa jakinaraztera behartuta dagoen kriptoaktibo-zerbitzuen hornitzaileak informatzeko
betebeharra betetzen badu informazioa komunikatzeko betebeharra duen erabiltzailearen edo
kontrola egiten duen pertsonaren egoitza den Estatuarekin eskudun agintarien arteko kualifikazio-
hitzarmena sinatuta eta indarrean duen Europar Batasunetik kanpo dagoen jurisdikzio batean.

7. Otsailaren 28ko 6/2005 Foru Arau Orokorrak, Arabako zergei buruzkoak, hogeita hamar-
garren xedapen gehigarriaren 3. apartatuan ezarritakoaren ondorioetarako, datu multzotzat
hartuko dira 1. apartatuko a) letran aipatzen den informazioa, bai eta c) letrako puntu bakoitza
ere, informazioa jakinarazi behar zaion erabiltzaile edo kontrola gauzatzen duen pertsona bakoit-
zari dagokionez.

Halaber, datutzat joko dira 1.b) atalean aipatzen diren informazio indibidualizatu guztiak.

Xedapen Gehigarri Bakarra. Ekonomia Lankidetza eta Garapenerako Antolakundearen iruz-
kinen araberako interpretazioa.

Foru dekretu honetan jasotako arauak eta definizioak, bai eta abenduaren 23ko 111/2008 Foru
Dekretuan, atzerrian dauden kontuei, eragiketei eta finantza aktiboei nahiz ondasun eta eskubideei
buruz informatzeko betebeharra arautzen duenekoan, kriptoaktiboen zerbitzu hornitzaileek infor-
mazioa jakinarazteko dituzten betebeharrei dagokienez txertatutakoak ere, Ekonomia Lankidetza
eta Garapenerako Antolakundeak Agintaritza Eskudunaren Eredu Akordioari eta Kriptoaktiboei
buruzko informazioa trukatzeko esparruari buruz egindako iruzkinen arabera interpretatuko dira.

XEDAPEN IRAGANKORRAK
Lehenengoa. 2025. urtean moneta birtualekin egindako eragiketak jakinarazteko betebeharra.

Abenduaren 23ko 111/2008 Foru Dekretuak, atzerrian dauden kontuei, eragiketei eta finantza
aktiboei nahiz ondasun eta eskubideei buruz informatzeko betebeharra arautzen duenak, 26 bis
artikuluan aipatzen duen moneta birtualekin egindako eragiketei buruz informatzeko betebeha-
rra, 2026an aurkeztuko diren aitorpenen bidez bete beharko da, 2025ean egindako eragiketei
dagokienez, Ogasun, Finantza eta Aurrekontu Saileko foru diputatu eta diputatu nagusiaren
bigarren diputatu nagusiorde denaren maiatzaren 10eko 270/2024 Foru Aginduarekin bat etorriz.
Foru agindu horren bidez onetsi ziren 172 eredua, “Moneta birtualetako saldoei buruzko infor-
mazio aitorpena’; eta 173 eredua, “Moneta birtualekin egindako eragiketei buruzko informazio
aitorpena’; bai eta horiek aurkezteko baldintzak eta prozedura ere.

Bigarrena. Kriptoaktiboen operadoreen Erregistroan inskribatzeko araubide iragankorra.

Foru dekretu hau indarrean jartzen den unean kriptoaktiboen operadoreen erregistroan
inskribatzeko betebeharra duten kriptoaktiboen operadoreek dagokion alta aitorpena aurkeztu
beharko dute, foru dekretu hau indarrean jartzen den egunetik hiru hilabeteko epean.

XEDAPEN INDARGATZAILE BAKARRA. Arauak indargabetzea.

2026ko urtarrilaren 1etik aurrera, foru dekretu honen lehenengo xedapen iragankorrean xe-
datutakoa eragotzi gabe, indargabetuta geratzen da abenduaren 23ko 111/2008 Foru Dekretuaren
26 bis artikulua, kontuei, eragiketa eta aktibo finantzarioei, bai eta atzerrian dauden ondasun eta
eskubideei buruzko informazioa emateko betebeharra arautzen duena.

AZKEN XEDAPENAK

Lehenengoa. Aldaketa: 3/2011 Foru Dekretua, urtarrilaren 25ekoa, Zergadunen Errolda eta
horren inguruko betebeharrak arautzen dituena.

Honako aldaketa hauek egiten dira zergadunen errolda eta horren inguruko betebeharrak
arautzen dituen urtarrilaren 25eko 3/2011 Foru Dekretuan:

Bat. m) hizkia gehitzen zaio 3. artikuluaren 1. atalari, ondorengo edukia duena:
“m) Kriptoaktiboen operadoreen Erregistroa”

Bi. 9 sexies artikulua gehitzen da. Hona testua:

“9 sexies artikulua. Kriptoaktiboen operadoreen Erregistroa.

Kriptoaktiboen operadoreen erregistroan soilik inskribatuko dira egoki jarduteko arauen
eta kriptoaktiboen zerbitzu emaile jakin batzuen informazio betebeharren garapena onartzen
duen, eta abenduaren 28ko 80/2005 Foru Dekretua, abenduaren 23ko 111/2008 Foru Dekretua,
urtarrilaren 25eko 3/2011 Foru Dekretua, otsailaren 21eko 6/2017 Foru Dekretua eta azaroaren
3ko 35/2020 Foru Dekretua aldatzen dituen foru dekretuaren eranskinean definitutako moduan
informazioa ematera behartuta dauden kriptoaktiboen zerbitzu emaile diren kriptoaktiboen
operadoreak”

Hiru. 12 ter artikulua gehitzen da, honako eduki honekin:

“12 ter artikulua. Informazioa jakinaraztera behartuta dauden kriptoaktibo-zerbitzuen horni-
tzaile diren kriptoaktiboen operadoreen Erregistroan alta eman izanaren adierazpena.

1. Kriptoaktiboen operadoreak, baldin eta egoki jarduteko arauen eta kriptoaktiboen zerbitzu
emaile jakin batzuen informazio betebeharren garapena onartzen duen eta abenduaren 28ko
80/2005 Foru Dekretua, abenduaren 23ko 111/2008 Foru Dekretua, urtarrilaren 25eko 3/2011
Foru Dekretua, otsailaren 21eko 6/2017 Foru Dekretua eta azaroaren 3ko 35/2020 Foru Dekretua
aldatzen dituen foru dekretuaren eranskinean definitutako moduan informazioa ematera behar-
tutako kriptoaktiboen zerbitzu emailea bada, alta aitorpena aurkeztu beharko du Kriptoaktiboen

Operadoreen Erregistroan, baldin eta Espainian bete behar baditu abenduaren 23ko 111/2008
Foru Dekretuaren 2 ter artikuluan aipatzen diren informazioa emateko eta egoki jarduteko
betebeharrak. Foru dekretu horrek kontuei, eragiketa eta aktibo finantzarioei, bai eta atzerrian
dauden ondasun eta eskubideei buruzko informazioa emateko betebeharra arautzen du.

Era berean, alta aitorpena aurkeztu beharko du, baldin eta Kontseiluaren 2011ko otsailaren
15eko 2011/16/EB Zuzentarauaren, fiskalitatearen arloko administrazio lankidetzari buruzkoaren
eta 77/799/EEE Zuzentaraua indargabetzen duenaren, VI. eranskineko I. ataleko A.2 apartatuaren
arabera, aipatutako zuzentarauaren VI. eranskineko Il. eta lll. ataletan ezarritako betebeharrak
Europar Batasuneko beste estatu kide batean ere bete behar baditu, baina I. atal bereko C, D, E,
F eta G apartatuetan aurreikusitakoaren arabera estatu kide horretan betebehar horiek betetzera
behartuta ez badago, Espainian bete behar dituelako.

2. Alta emanda dagoela dioen adierazpenak honako informazio hau jaso beharko du:

a) Izen-abizenak edo sozietate-izena edo izen osoa.

b) Egoitzaren jurisdikzioa.

c) Kriptoaktiboen operadoreari esleitutako identifikazio fiskaleko zenbakia, hura jaulki duen
jurisdikzioa zein den adierazita.

d) Egoitza.

e) Helbide elektronikoak, webguneak barne.

f) Hala badagokio, Espainian edo egoitza-herrialdean edo -jurisdikzioan dituen legezko or-
dezkarien izen-abizenak edo sozietate-izena edo izen osoa eta identifikazio fiskaleko zenbakia.

g) Informazioa jakinarazteko betebeharra duten erabiltzaileen egoitza fiskaleko jurisdikzioak.

h) Hala badagokio, Europar Batasunekoa ez den jurisdikzio kualifikatua, baldin eta opera-
doreak bertan betetzen baditu egoki jarduteko arauen eta kriptoaktiboen zerbitzu emaile jakin
batzuen informazio betebeharren garapena onartzen duen eta abenduaren 28ko 80/2005 Foru
Dekretua, abenduaren 23ko 111/2008 Foru Dekretua, urtarrilaren 25eko 3/2011 Foru Dekretua,
otsailaren 21eko 6/2017 Foru Dekretua eta azaroaren 3ko 35/2020 Foru Dekretua aldatzen dituen
foru dekretuaren 7. artikuluko 4. apartatuko a), b) eta c) letretan eta 5. eta 7. apartatuetan aipatzen
diren informazioa emateko eta egoki jarduteko betebeharrak.

3. Aitorpen hori Ogasun, Finantza eta Aurrekontu Saileko foru diputatuaren foru agindu
bidez ezartzen den moduan aurkeztu beharko da.

4. Zerga-administrazioak identifikazio indibidualeko zenbaki bat esleituko dio kriptoaktiboen
operadoreari, Europar Batasuneko Estatu guztiei jakinaraziko zaiena”

Lau. 13 ter artikulua gehitzen da, honako eduki honekin:

“13 ter artikulua. Kriptoaktiboen operadoreen Erregistroan aldaketa egin izanaren adierazpena.

1. Alta aitorpen batean edo hura aldatzeko geroago aurkeztutako aitorpenen batean ageri
den daturen bat aldatzen bada, erregistratutako kriptoaktiboen operadoreak Zerga Administra-
zioari jakinarazi behar dio aldaketa hori, dagokion aitorpen bidez.

2. Aitorpena aurkezteko epealdia hilabetekoa izango da hura aurkeztu beharra eragiten duena
gertatzen denetik.”

Bost. 14 ter artikulua gehitzen da, honako eduki honekin:
“14 ter artikulua. Kriptoaktiboen operadoreen Erregistroan baja eman izanaren adierazpena.

1. Kriptoaktiboen operadoreen erregistroan inskribatutako operadoreak Kriptoaktiboen
operadoreen Erregistroan baja eman izanaren adierazpena aurkeztu beharko du, baldin eta
informazioa ematera behartutako kriptoaktiboen zerbitzu emaile izateari uzten badio, edo in-
formazioa emateko eta egoki jarduteko betebeharren mende egoteari uzten badio.

2. Baja-adierazpena aurkeztu beharko da aurreko atalean aurreikusten diren inguruabarre-
takoren bat ematen denetik hilabete bateko epean”

Bigarrena. Aldaketa: 111/2008 Foru Dekretua, abenduaren 23koa, zeinaren bidez arautzen
baita kontuen, eragiketen eta finantza aktiboen eta atzerrian dauden ondasun eta eskubideen
berri emateko betebeharra.

Honako aldaketa hauek egiten zaizkio 111/2008 Foru Dekretuari (111/2008 Foru Dekretua,
abenduaren 23koa, zeinaren bidez arautzen baita kontuen, eragiketen eta finantza aktiboen eta
atzerrian dauden ondasun eta eskubideen berri emateko betebeharra).

Bat. I. tituluaren IX. kapitulua aldatzen da eta honela geratzen da:
“l. KAPITULUA
FINANTZA KONTU, ERAGIKETA ETA AKTIBOEN BERRI EMAN BEHARRA”
Bi. 2 ter artikulua gehitzen da, honako eduki honekin:

“2 ter artikulua. Informazioa jakinarazteko betebeharra duten kriptoaktibo-zerbitzuen hor-
nitzaileen informatzeko betebeharra.

Informazioa ematera behartutako kriptoaktiboen zerbitzu emaileek otsailaren 28ko 6/2005
Foru Arau Orokorraren, Arabako Zergei buruzkoaren, hogeita hamargarren xedapen gehiga-
rrian eta hura garatzeko araudian aurreikusitako egoki jarduteko, informazioa helarazteko eta
erregistratzeko betebeharrak bete beharko dituzte”

Hiru. 4 bis artikulua aldatzen da eta honela geratzen da:

“4 bis artikulua. Kriptoaktiboetako saldoei buruzko informazioa jakinarazteko betebeharra.

1. Espainian bizi diren pertsona eta erakundeek eta atzerrian bizi diren pertsona edo erakun-
deen establezimendu iraunkorrek, hirugarrenen izenean kode kriptografiko pribatuak babesteko
zerbitzuak ematen badituzte, kriptoaktiboak mantendu, biltegiratu eta transferitzeko, bai zerbitzu
hori nagusiki ematen bada, bai beste jarduera batekin lotuta ematen bada, zaintzen dituzten
kriptoaktibo guztiei buruzko urteko informazio aitorpena aurkeztu beharko dute, dagokion
eredua onesten duen Ogasun, Finantza eta Aurrekontu saileko diputatuaren foru aginduak
ezartzen dituen baldintzei jarraiki.

2. Zerga Administrazioari eman beharreko informazioak honako hau jasoko du: urteko une-
ren batean kriptoaktiboen titular, baimendu edo onuradun diren pertsonen edo entitateen
izen-abizenak, izen soziala edo izen osoa, helbidea eta identifikazio fiskaleko zenbakia, eta
saldoak, abenduaren 31n.

Saldoei buruzko informazioak, kriptoaktibo bakoitzari dagokionez, honako hauek jasoko
ditu: kriptoaktibo mota, kriptoaktibo unitateen kopurua abenduaren 31n eta horien balorazioa
eurotan.

Balioa eurotan kalkulatzeko, behartutako subjektuek negoziazio-plataforma edo prezioen
jarraipenerako webgune nagusiek eskaintzen duten abenduaren 31ko kotizazioa hartuko da
edo, bestela, abenduaren 31n kriptoaktiboak eurotan duen merkatuko balioaren zentzuzko
zenbatespena egingo da. Horri dagokionez, balorazioa egiteko zein kotizazio edo balio erabili
den adierazi beharko da.

Era berean, informazioa eman beharko da hirugarrenen kontura, hala badagokio, manten-
tzen diren diru fiduziarioaren abenduaren 31ko saldoei buruz ere. Diru fiduziarioa egoki jardu-
teko arauen eta kriptoaktiboen zerbitzu emaile jakin batzuen informazio betebeharren garapena
onartzen duen eta abenduaren 28ko 80/2005 Foru Dekretua, abenduaren 23ko 111/2008 Foru
Dekretua, urtarrilaren 25eko 3/2011 Foru Dekretua, otsailaren 21eko 6/2017 Foru Dekretua eta
azaroaren 3ko 35/2020 Foru Dekretua aldatzen dituen foru dekretuaren eranskinean definitzen
da. Saldo horiei dagokienez, apartatu honen lehenengo paragrafoan aipatzen diren titularraren,

baimendunaren edo onuradunaren identifikazio datu berberak helarazi beharko dira, bai eta
eurotan egindako balorazioa ere, moneta euroa ez denean.

3. Abenduaren 31 baino lehen artikulu honetako 1. apartatuan aipatzen diren pertsona edo
erakundeek kriptoaktibo jakin batzuk zaintzeari utzi badiote, eman beharreko informazioa in-
guruabar hori gertatu den egunekoa izango da.

4. Artikulu honen ondoreetarako, kriptoaktiboen merkatuari buruzkoa den eta 1093/2010 (EB)
eta 1095/2010 (EB) Erregelamenduak eta 2013/36/EB eta 2019/1937 (EB) Zuzentarauak aldatzen
dituen Europako Parlamentuaren eta Kontseiluaren 2023/1114 (EB) 2023ko maiatzaren 31ko
Erregelamenduaren 3.1.5) artikuluan definitzen denaren arabera.

Artikulu honetan arautzen den informatzeko betebeharra, abenduaren 28ko 80/2005 Foru
Dekretua, abenduaren 23ko 111/2008 Foru Dekretua, urtarrilaren 25eko 3/2011 Foru Dekretua,
otsailaren 21eko 6/2017 Foru Dekretua eta azaroaren 3ko 35/2020 Foru Dekretua aldatzen dituen
eta kriptoaktiboen zerbitzu hornitzaile jakin batzuen egoki jarduteko arauen garapena eta infor-
matzeko betebeharrak onesten dituen foru dekretuaren eranskinean definitutako informazioa
jakinarazi beharreko kriptoaktiboei baino ez zaie aplikatuko.

5. Artikulu honetan xedatutakoak ez du eragozten 2 ter. artikuluan ezarritako betebeharra”
Lau. 23. artikuluari 8. apartatua gehitzen zaio. Honela geratuko da idatzita:

“8. Artikulu honetan aurreikusitako informatzeko betebeharra ez zaie aplikatuko kriptoakti-
boei; izan ere, haiei dagokienez, foru dekretu honen 23 bis eta 4 bis artikuluetan xedatutakoa
aplikatuko da.

Bost. 23 bis artikulua aldatzen da eta honela geratzen da:

“23 bis artikulua. Atzerrian dauden kriptoaktiboei buruzko informazioa jakinarazteko
betebeharra.

1. Foru Dekretu honen 2 ter artikuluan ezarritako informazio betebeharrak gorabehera, Es-
painiako lurraldean bizi diren pertsona fisiko eta juridikoek, bertan bizi ez diren pertsona edo
erakundeen establezimendu iraunkorrek eta Arabako Zergei buruzko otsailaren 28ko 6/2005 Foru
Arau Orokorraren 35. artikuluaren 3. apartatuan aipatzen diren erakundeek urteko informazio
aitorpena egin beharko dute, urte bakoitzeko abenduaren 31n, atzerrian dauden kriptoaktibo
guztiei buruzkoa, baldin eta haien titular badira, onuradun edo baimendu badira, edo, beste
edozein modutan, xedatzeko ahalmena badute haien gainean, edo, bestela, Kapitalak zuritzea
eta terrorismoaren finantzaketa prebenitzeko apirilaren 28ko 10/2010 Legearen 4. artikuluaren
2. apartatuan aurreikusitakoaren arabera, benetako titulartzat hartzen badira, eta kriptoaktiboak
mantendu, biltegiratu eta transferitzeko, hirugarrenen izenean gako kriptografiko pribatuak zaint-
zeko zerbitzuak ematen dituzten pertsona edo erakundeek gordailututa badaude.

Betebehar hori bera izango dute adierazpenaren xede den urteko edozein unetan aipatutako
kriptoaktiboen titular edo baimendu izan direnek, edo horien gain xedapen-ahalmena izan dute-
nek, edo titular erreal izan direnek eta urte horretako abenduaren 31n izaera hori galdu dutenek.
Kasu horietan, iraungipena gertatu zen datakoa izango da jakinarazi beharreko informazioa.

2. Artikulu honen ondoreetarako, kriptoaktiboen merkatuari buruzkoa den eta 1093/2010 (EB)
eta 1095/2010 (EB) Erregelamenduak eta 2013/36/EB eta 2019/1937 (EB) Zuzentarauak aldatzen
dituen Europako Parlamentuaren eta Kontseiluaren 2023/1114 (EB) 2023ko maiatzaren 31ko
Erregelamenduaren 3.1.5) artikuluan definitzen denaren arabera.

Kriptoaktiboak atzerrian kokatuta daudela ulertuko da hirugarrenen izenean gako kriptogra-
fiko pribatuak babesteko, kriptoaktiboak mantentzeko, biltegiratzeko eta transferitzeko zerbi-
tzuak emanda, kriptoaktibo horiek zaintzen dituen pertsona edo entitatea edo establezimendu
iraunkorra Espainiako eskudun agintaritzak baimendutako entitatea ez bada edo, hala bada-
gokio, Espainian ez badu egin dagokion jakinarazpena, kriptoaktiboen merkatuari buruzkoa
den eta 1093/2010 (EB) eta 1095/2010 (EB) Erregelamenduak eta 2013/36/EB eta 2019/1937 (EB)

Zuzentarauak aldatzen dituen 2023/1114 (EB) Erregelamenduaren 63. eta 2023ko maiatzaren
31ko kontseiluaren 60. artikuluen arabera, hurrenez hurren, edo ez badago jasota kriptoaktiboen
operadoreen zerga-administrazioaren Erregistroan.

3. Zerga administrazioari eman beharreko informazioan honako datu hauek agertu behar dira:

a) Hirugarrenen izenean gako kriptografiko pribatuak babesteko, kriptoaktiboak mantentzeko,
biltegiratzeko eta transferitzeko zerbitzuak ematen dituen pertsonaren edo entitatearen izen-abi-
zenak, edo sozietate-izena edo izen osoa eta, hala badagokio, pertsona edo entitate horrek bere
egoitza fiskala duen herrialdeko identifikazio fiskaleko zenbakia, bai eta bere helbidea edo web-
gunearen helbidea ere.

b) Kriptoaktibo mota bakoitzaren identifikazio osoa.

c) Kriptoaktibo mota bakoitzaren saldoak abenduaren 31n, kriptoaktibo-unitatetan eta eu-
rotan duten balorazioan adierazita.

Balioa eurotan kalkulatzeko, behartutako subjektuek negoziazio-plataforma edo prezioen
jarraipenerako webgune nagusiek eskaintzen duten abenduaren 31ko kotizazioa hartuko da edo,
bestela, kriptoaktiboak eurotan duen merkatuko balioaren zentzuzko zenbatespena egingo da.
Horri dagokionez, balorazioa egiteko zein kotizazio edo balio erabili den adierazi beharko da.

4. Abenduaren 31ko saldoei buruzko informazioa eman beharko du titularra, onuraduna
denak edo beste moduren batera kriptoaktiboen gaineko xedapen-ahalmena duenak, edo data
horretan titular errealtzat jotzen denak.

Gainerako pertsona edo erakunde titularrek, onuradunek, baimenduek, erabiltzeko ahal-
mena duten pertsonek edo benetako titularrek kriptoaktiboen saldoak adierazi beharko dituzte
gaitasun hori izateari utzi zioten egunean.

5. Artikulu honetan aurreikusten den informatzeko betebeharra ez zaie aplikatuko ondorengo
kriptoaktiboei:

a) Sozietateen gaineko zergari buruzko abenduaren 13ko 37/2013 Foru Arauaren 12. artiku-
luaren 1. apartatuan aipatzen diren erakundeen titulartasunekoak direnak.

b) Kriptoaktiboen titularrak egoitza Espainiako lurraldean duten pertsona juridikoak edo
bestelako entitateak, edo egoitza Espainian ez duten establezimendu iraunkorrak direnean,
haien kontabilitatean modu indibidualizatuan erregistratuta eta haien izenaren, balioaren eta
zaintza-entitatearen eta kokatuta dauden herrialdearen edo lurraldearen arabera identifikatuta.

c¢) Kriptoaktiboen titularrak direnean egoitza Espainian duten pertsona fisikoak, haien jar-
duera ekonomikoa eta kontabilitatea Merkataritza Kodearen arabera garatzen dutenak, kon-
tabilitate-dokumentazio horretan modu indibidualizatuan erregistratuta eta haien izenaren,
balioaren eta zaintza-entitatearen eta kokatuta dauden herrialdearen edo lurraldearen arabera
identifikatuta.

d) Ez da kriptoaktiboen berri eman beharko baldin eta 3. apartatuaren c) letran aipatzen diren
abenduaren 31ko saldoak, eurotan, guztira 50.000,00 eurotik gorakoak ez badira. Baterako muga
hori gaindituz gero, kriptoaktibo guztien gaineko informazioa jakinarazi beharko da.

6. Eman beharreko informazioari dagokion hurrengo urteko urtarrilaren 1a eta ekainaren
30a bitartean bete beharko da betebehar hau.

Hurrengo urteetako aitorpena aurkeztu beharra egongo da baldin eta artikulu honen
5. apartatuaren d) letran aipatzen den saldo batuak 20.000,00 euro baino gehiagoko gehikuntza
izan badu azken aitorpena aurkeztu beharra ekarri zuenaren aldean.

Laugarren ataleko azkeneko paragrafoan aurreikusten diren kasuetan, beti izango da derri-
gorrezkoa atal horretan aipatzen diren kriptoaktiboei buruzko adierazpena aurkeztea.

Aitorpena egiteko eredua Ogasun, Finantza eta Aurrekontu Saileko diputatuaren foru agindu
baten bidez onartuko da.

7. Otsailaren 28ko 6/2005 Foru Arauak Orokorrak, Arabako zergei buruzkoak, hemeretziga-
rren xedapen gehigarrian ezarritakoaren ondorioetarako, hainbat datu multzo osatzen dituzte
artikulu honetako 3. apartatuko a) idatz zatian erakunde bakoitzerako eta artikulu honetako
3. apartatuko c) idatz zatian aipatzen diren informazioek, bai eta kriptoaktibo bakoitzerako arti-
kulu honetako 4. apartatuko azken paragrafoan aipatzen direnek ere.

Ondorio horietarako, datutzat hartuko da artikulu honen 3. apartatuaren b) letran kriptoak-
tibo bakoitzerako aipatzen den informazio oro”

Sei. 26. artikulua indargabetzen da.

Hirugarrena. Aldaketa: 35/2020 Foru Dekretua, azaroaren 3koa, zerga plangintzako mugaz
gaindiko mekanismoei buruzko informazio betebehar berriak garatzea onesten duena.

35/2020 Foru Dekretuan, azaroaren 3koan, zerga plangintzako mugaz gaindiko mekanismoei
buruzko informazio betebehar berriak garatzea onesten duenekoan, 1. artikuluko 4. apartatua
aldatzen da. Honela geratzen da idatzita:

“4. Bitartekari gisa, adierazpena aurkeztera behartuta dauden pertsonak edo entitateak.

a) Pertsona edo erakunde bitartekari gisa aitorpena aurkeztu beharko dute, artikulu honen
6. atalean adierazten diren lotura irizpideren bat gertatzen bada, honako hauek:

1. Informazioa jakinarazteko betebeharra duen mugaz gaindiko mekanismo bat diseinatzen,
merkaturatzen, antolatzen, egikaritzeko eskura jartzen duen edo egikaritzea kudeatzen duen
pertsona edo entitate oro.

2. Informazioa jakinarazteko betebeharra duen mugaz gaindiko mekanismo baten diseinuari,
merkaturatzeari, antolaketari, egikaritzeko eskura jartzeari edo kudeaketari dagokionez, zuze-
nean edo beste pertsona batzuen bitartez, laguntza edo aholkularitza emateko konpromisoa
hartu duela dakien edo zentzuz badakiela pentsa daitekeen pertsona edo entitate oro.

b) Ez dute aitorpenik aurkeztu beharko pertsona edo erakunde bitartekariek, inguruabar
hauetako batean badaude:

1. Informazioaren lagapenak Arabako Lurralde Historikoko Zergei buruzkoa otsailaren 28ko
6/2005 Foru Arau Orokorraren hogeita hamalaugarren xedapen gehigarriaren 2. apartatuan
aipatzen den lanbide sekretuaren araubide juridikoa urratzen duenean, salbuespen batekin:
zergapeko interesdunak baimena ematen duenean xedapen gehigarri horretan xedatzen de-
narekin bat etorriz.

Kasu horretan, salbuetsitako pertsona edo erakunde bitartekariak, informazio betebeharra
sortu eta hurrengo egunetik aurrera, bost eguneko epean jakinarazi beharko die inguruabar hori,
mekanismoan esku hartzen duten beste pertsona edo erakunde bitartekari batzuei eta beste
zergadun interesdun batzuei, Arabako zergei buruzko otsailaren 28ko 6/2005 Foru Arau Oroko-
rraren hogeita bosgarren xedapen gehigarrian jasotzen den jakinarazpenaren bidez. Salbuetsi-
tako bitartekaria abokatua denean, bere bezeroari soilik egin beharko dio aurreko komunikazioa,
hura bitartekaria izan, zein interesdun zergapekoa izan.

Ondore horietarako, bezerotzat hartuko da informazioa jakinarazteko betebeharra duen
mugaz gaindiko mekanismo bati dagokionez sekretu profesionalerako betebeharra duen bi-
tartekari baten zerbitzuak —laguntza, aholkularitza, aholkuak edo jarraibideak barne- jasotzen
duen edozein bitartekari edo interesdun zergapeko.

Komunikazioaren edukia bat etorri behar da Ogasun, Finantza eta Aurrekontu Saileko dipu-
tatuak onesten den ereduarekin.

2. Hainbat pertsona edo entitate bitartekari daudenean, horietako batek adierazpena aur-
keztu duenean.

Salbuetsitako pertsona edo erakunde bitartekariak froga fede-emailea gorde beharko du,
aitorpena aurkeztean, beste pertsona edo erakunde bitartekari zergadun batzuek legez aplika-
tzeko arauen arabera aurkeztu duela egiaztatzen duena.

Ondorio horietarako, froga fede-emailetzat hartuko da otsailaren 28ko 6/2005 Foru Arau
Orokorraren, Arabako zergei buruzkoaren, hogeita bosgarren xedapen gehigarriaren 2. atala-
rekin loturiko jakinarazpena.

Adierazpena aurkeztu duen pertsona edo entitate bitartekariak mekanismoan esku hartzen
duten beste pertsona edo entitate bitartekariei jakinarazi beharko die, bost eguneko epean,
adierazpena aurkezten duen hurrengo egunetik zenbatzen hasita.

Komunikazioaren edukia bat etorri behar da Ogasun, Finantza eta Aurrekontu Saileko dipu-
tatuaren foru agindu baten bidez onesten den ereduarekin.”

Laugarrena. Abenduaren 28ko 80/2005 Foru Dekretuaren aldaketa; horren bidez ondoko
hauei aplikatu beharreko prozedura onartzen da: idatzitako zerga kontsultak, zergen aurreko
proposamenak eta itzurpenaren aurkako klausulak.

Abenduaren 28ko 80/2005 Foru Dekretuan, 3. artikuluaren 1. apartatuko d) letra aldatzen
da. Dekretu horren bidez, ondoko hauei aplikatu beharreko prozedura onartzen da: idatzitako
zerga kontsultak, zergen aurreko proposamenak eta itzurpenaren aurkako klausulak. Honela
geratzen da idatzita:

“d) Kontsulta baldin bada establezimendu iraunkor baten existentziari, mugaz gaindiko tran-
sakzio bati edo pertsona fisiko batek ondore fiskaletarako duen egoitzari buruzkoa, kontsulta-
tzaileak berariaz adierazi beharko du inguruabar hori, alde batera utzi gabe zerga-administrazioak
kontsultari erantzuteko ofiziozko irizpena emateko aukera duela, eta, gainera, honako datu hauek
jasoko dira:

1) Kontsultatzaileak egoitza beste Estatu batean duenean, egoitza dagoen Estatuak kontsul-
tatzaileari esleitutako identifikazio fiskaleko zenbakia.

2) Kontsultatzailea zein merkataritza- edo zerga-taldekoa den adierazten duen identifikazioa.

3) Enpresa jardueraren deskripzioa, bai eta egin diren edo egingo diren transakzioena zein
transakzio segidena ere. Nolanahi ere, deskribapen hori egingo da erabat errespetatuz sekretu
komertzialaren, industrialaren edo profesionalaren arauketa eta interes publikoa.

4) Kontsultaren xede den transakzio edo eragiketaren eragina jasan lezaketen estatuak.

5) Kontsultari emandako erantzunen eragina jasan lezaketen pertsonak, beste Estatu batean
egoitza dutenak, eta haien egoitza duten Estatuak esleitu dien identifikazio fiskaleko zenbakia.

6) Aplikatzekoa den elkarren laguntzari buruzko araudiaren ondorioz eska litezkeen beste
datu batzuk!”

Bosgarrena. Finantza- kontu jakin batzuen titulartasuna edo kontrola duten pertsonen egoitza
fiskala identifikatzeko eta elkarren arteko laguntzaren esparruan kontu horiei buruz informatzeko
betebeharra ezartzen duen otsailaren 21eko 6/2017 Foru Dekretua aldatzea.

Aldaketa hauek egin dira otsailaren 21eko 6/2017 Foru Dekretuan, finantza-kontu jakin batzuen
titulartasuna edo kontrola duten pertsonen egoitza fiskala identifikatzeko eta elkarren arteko la-
guntzaren esparruan kontu horiei buruz informatzeko betebeharra ezartzen duena:

Bat. 1. artikulua aldatzen da eta honela geratzen da:

“1. artikulua. Helburua.

Foru dekretu honen xedea da finantza-erakundeek finantza-kontu jakin batzuen titulartasuna
edo kontrola duten pertsonen bizilekua identifikatzeko dituzten betebeharrak arautzea eta infor-
mazioa ematea, Kontseiluaren 2014ko abenduaren 9ko 2014/107/EB Zuzentarauak aldatutako
2011ko otsailaren 15eko 2011/16/EB Zuzentarauaren eta Kontseiluaren 2023ko urriaren 17ko
2023/2226 (EB) Zuzentarauaren arabera, eta Finantza Kontuen informazioa modu automatikoan
trukatzeari buruzko Eskudun Agintarien arteko Alde Anitzeko Akordioaren eta haren Eranskina-
ren arabera, Arabako Lurralde Historikoko Zergei buruzko otsailaren 28ko 6/2005 Foru Arauaren
hogeita bosgarren xedapen gehigarrian eta 29 bis artikuluan xedatzen denari jarraikiz.

Foru dekretu honetan eta hura garatzen duen araudian erabilitako terminoek, Arabako Zergei
buruzko otsailaren 28ko 6/2005 Foru Arau Orokorraren hogeita bigarren xedapen gehigarrian
aipatzen diren betebeharrei dagokienez, Kontseiluaren 2011ko otsailaren 15eko 2011/16/EB
Zuzentarauaren l. eta Il. eranskinetan -fiskalitatearen arloko administrazio lankidetzari buruzkoan
eta 77/799/EEE Zuzentaraua indargabetzen duenean-, finantza kontuei buruzko informazioa au-
tomatikoki trukatzeari buruzko Agintaritza Eskudunen Arteko Alde Anitzeko Akordioan eta haren
gehigarrian xedatutakoaren arabera, azaroaren 13ko 1021/2015 Errege Dekretuaren eranskinean
jasotako esanahia izango dute. Errege dekretu horrek, zenbait finantza konturen titulartasuna
edo kontrola duten pertsonen zerga egoitza identifikatzeko eta elkarrekiko laguntzaren espa-
rruan kontu horiei buruzko informazioa emateko betebeharra ezartzen du, salbu eta araudiak
besterik ezartzen badu.

Foru dekretu honetan xedatutakoa ulertuko da kriptoaktiboei buruzko araudi espezifikoan
aurreikusitako informatzeko betebeharrak eragotzi gabe.

Bi. 5. artikulua aldatzen da eta honela geratzen da:
“5. artikulua. Eman beharreko informazioa.

1. Honako hau izango da informazioa jakinarazteko betebeharra duten kontuetako bakoitzari
dagokionez eman beharreko informazioa:

a) Kontuaren titularra izanik, informazioa jakinarazteko betebeharra duen pertsona ororen
izen-abizenak edo sozietate-izena edo izen o0soa, helbidea, egoitza kokatzen den herrialdea edo
jurisdikzioa eta IFZ. Kontuaren titularitatea pertsona fisikoei badagokie, aipatutakoaz gain, jaio-
terria eta jaiotze-data ere jakinarazi beharko dira, eta kontuaren titularrak baliozko adierazpen
bat aurkeztu al duen.

Kontu baten titularitatea entitate bati baldin badagokio, eta azaroaren 13ko 1021/2015 Errege
Dekretuaren Eranskineko V., VI. eta VIl. Sekzioetan jasotzen diren egoki jarduteko arauak aplikatu
ondoren, kontrola egiten duten pertsona bat edo hainbat dituen entitate gisa identifikatzen
bada, eta pertsona horiek informazioa jakinaraztera behartuta baldin badaude, aurreko para-
grafoan informazioa jakinarazteko betebeharra duten pertsonei eta entitateei dagokienez aipa-
tzen den informazioa jakinarazi beharko da, bai eta zein eginkizunen arabera den informazioa
jakinarazteko betebeharra duen pertsona bakoitza aipatutako entitatearen kontrola egiten duen
pertsona, eta informazioa komunikatzeko betebeharra duen pertsona bakoitzerako baliozko
adierazpena eman al den.

b) Kontu-zenbakia, kontu mota, kontua lehendik zegoen edo kontu berria den eta baterako
kontua den eta, kasu horretan, baterako kontuaren titular kopurua.

c) Informazioa jakinaraztera behartuta dagoen finantza-erakundearen izena eta identifikazio
fiskaleko zenbakia.

d) Kontuaren saldoa edo balioa, dagokion urtearen amaieran.

Eskudiruzko balioa duen aseguru-kontratua edo urteko kuoten kontratua bada, eskudiruzko
balioa edo erreskate-balioa hartuko da kontuan.

Kontua urte horretan ezeztatzen bada, jakinarazi egin beharko da ezeztatu egin dela.

e) Zaintza-kontu baten kasuan:

1. Urte naturalean kontuko aktiboek sortu interesen zenbateko gordina, dibidenduen guz-
tirako zenbateko gordina eta beste errenta batzuen guztirako zenbateko gordina, kontuan edo
berari dagokionez idaztohartu edo ordaindutakoak.

2. Informazioa eman beharra daukan finantza entitatea kontuaren titularraren zaintzaile,
artekari, agente izendatu edo ordezkari lanak egin dituen urte naturalean kontuko finantza
aktiboak salduta edo amortizatuta sortutako guztirako sarrera gordinak, kontuan idaztohartu
edo ordaindutakoak.

f) Gordailu-kontu baten kasuan, urte naturalean zehar kontuan ordaindutako edo idatziz
jasotako interesen guztizko zenbateko gordina.

g) Inbertsio-erakunde batean mantendutako eta tresna juridikoak diren kapital-partaidetzen
kasuan, informazioa komunikatzeko betebeharra duen pertsona zein eginkizunen arabera den
kapital-partaidetzen titularra.

h) Aurreko e) eta f) hizkietan deskribatzen ez den kontu baten kasuan, kontuaren titularrari
urte naturalean zehar kontuarekin lotuta ordaindutako edo idatziz jasotako guztizko zenbateko
gordina, informazioa jakinaraztera behartuta dagoen finantza-erakundea zergapekoa edo zor-
dun pertsona edo entitatea denean, kontuaren titularrari urtean zehar egindako amortizazioei
dagokien guztizko zenbatekoa barne.

Jakinarazitako informazioak zenbateko bakoitza zein monetatan adierazten den zehaztu
behar du.

2. Aurreko atalean xedatzen dena gorabehera, honako salbuespen hauek aplikatuko dira
eman beharreko informazioari dagokionez:

a) Ez da derrigorrezkoa izango IFZ eta jaiotze-data jakinaraztea aurretiaz dauden kontuen
kasuan, baldin eta IFZ edo jaiotze-data ez badaude finantza-erakundearen erregistroetan, eta
erakundea ez badago datu horiek biltzera behartuta, aplikagarria den araudiaren arabera.
Hala ere, finantza-erakundea IFZ eta jaiotze-data eskuratzen ahaleginduko da, beranduen jota
aurretiaz dauden kontuak informazioa jakinarazteko betebeharra duten kontu gisa identifikatzen
diren hurrengo urtetik bigarren urte amaierarako, baita aurretiaz dagoen kontuari dagokion in-
formazioa eguneratzea exijitzen denean ere, kapitalak zuritzea eta terrorismoaren finantziazioa
prebenitzeko apirilaren 28ko 10/2010 Legean eta hura garatzen duen araudian ezartzen diren
prozeduren arabera.

b) Ez da derrigorrezkoa izango IFZ jakinaraztea, egoitzari dagokion herrialdeak edo jurisdik-
zioak jaulkitzen ez badu.

c¢) Ez da nahitaezkoa izango jaioterria jakinaraztea, honako baldintza hauek betetzen ez badira:

1. Finantza entitateak datu hori eskuratu eta jakinarazi beharra edukitzea edo eduki izana
2015eko urtarrilaren 5ean indarrean egon den Europar Batasunaren tresna juridikoren bat dela eta.

2. Datua eskuragarri egotea entitateak bilaketa elektronikoaren bidez kudeatzen dituen da-
tuen artean.

3. 1. apartatuko e) letrako 2. puntuan xedatutakoa gorabehera, eta informazioa jakinarazi
behar duen finantza erakundeak argi identifikatutako kontu multzo bati dagokionez beste iriz-
pide bat aukeratzen ez badu, ez da beharrezkoa izango finantza aktibo baten salmentatik edo
amortizaziotik eratorritako diru sarrera gordinak jakinaraztea, baldin eta informazioa jakina-
razi behar duen finantza erakundeak diru sarrera horiei buruzko informazioa ematen badu
Arabako Zergei buruzko otsailaren 28ko 6/2005 Foru Arau Orokorraren hogeita hamargarren
xedapen gehigarrian, atzerrian dauden kontuei, eragiketei eta finantza aktiboei nahiz ondasun
eta eskubideei buruz informatzeko betebeharra arautzen duen abenduaren 23ko 111/2008 Foru
Dekretuaren 2 ter artikuluan eta abenduaren 28ko 80/2005 Foru Dekretua, abenduaren 23ko
111/2008 Foru Dekretua, urtarrilaren 25eko 3/2011 Foru Dekretua, otsailaren 21eko 6/2017 Foru

Dekretua eta azaroaren 3ko 35/2020 Foru Dekretua aldatzen dituen eta kriptoaktiboen zerbitzu
hornitzaile jakin batzuen egoki jarduteko arauak garatzen eta informatzeko betebeharrak ones-
ten dituen foru dekretuan xedatutakoarekin bat etorriz.

4. Neurri iragankorrak.

1. ataleko a) letrako bigarren paragrafoan eta 1. ataleko g) letran xedatzen dena gorabehera,
2025eko abenduaren 31n informazioa jakinaraztera behartuta dagoen finantza-erakundean
irekita dagoen eta informazioa jakinarazteko betebeharra duen kontu bakoitzari dagokionez,
eta 2025eko abenduaren 31ren ondorengo bi urte naturaletan zehar, informazioa jakinarazteko
betebeharra duen pertsona bat kontrola egiten duen pertsona edo entitatearen kapitalean
partaidetza duen pertsona izateko eginkizunari edo eginkizunei buruzko informazioa jakinarazi
beharko da soilik informazio hori informazioa jakinaraztera behartuta dagoen finantza-erakun-
deak mantentzen dituen eta bilaketa elektronikoen xede izan daitezkeen datuetan eskuragarri
baldin badago.

5. Artikulu honetan xedatutakoa ulertuko da kriptoaktiboei buruzko araudi espezifikoan
aurreikusitako informatzeko betebeharrak eragotzi gabe.

Seigarrena. Europar Batasuneko zuzenbidea txertatzea.

Foru arau honek beharrezko xedapenak ditu Arabako Lurralde Historikoko ordenamendu ju-
ridikoan Kontseiluaren 2023ko urriaren 17ko 2023/2226 (EB) Zuzentaraua, fiskalitatearen arloko
administrazioen arteko lankidetzari buruzko 2011/16/EB Zuzentaraua aldatzen duena, txertatzeko.

Zazpigarrena. Araugintzarako gaikuntza.

Ogasun, Finantza eta Aurrekontu Saileko diputatuari gaikuntza ematen zaio foru dekretu
hau garatzeko, gauzatzeko eta aplikatzeko behar diren xedapen guztiak emateko eta beharrezko
neurriak hartzeko.

Zortzigarrena. Indarrean sartzea eta ondorioak.
Foru dekretu hau ALHAON argitaratu eta hurrengo egunean sartuko da indarrean.

Hala ere, informazioa jakinarazteko betebeharrak eta egoki jarduteko betebeharrak 2026ko
urtarrilaren 1etik aurrera izango dira aplikagarri.

ERANSKINA

DEFINIZIOAK

Eranskin honetan informazioa eman behar duten kriptoaktibo zerbitzuen hornitzaileek aplikatu
beharko dituzten definizioak ezartzen ditu, zerga administrazioak modu automatikoan trukatu
ahal izateko Arabako Zergen Foru Arau Orokorraren hogeita hamar xedapen gehigarrian aipatzen
den informazioa, honako hauetan ezartzen denari jarraikiz: Kontseiluaren 2011ko otsailaren 15eko
2011/16/EB Zuzentaraua, fiskalitatearen arloko administrazioen arteko lankidetzari buruzkoa eta
77/799/CEE Zuzentaraua indargabetzen duena, 8 bis quinquies artikulua eta VI. eranskina; agin-
taritza eskudunen arteko alderdi anitzeko akordioa, kriptoaktiboei buruzkoa informazioa modu
automatikoan trukatzeko esparruaren arabera; Espainiak informazioa trukatzeko xede bererako
sinatutako nazioarteko beste akordio batzuk. Informazio horri Arabako Zergei buruzko otsailaren
28ko 6/2005 Foru Arauaren hogeita hamargarren xedapen gehigarriak egiten dio aipamen.

Ondoren adierazten den esanahiarekin ulertuko dira termino hauek, eta Ekonomia Lanki-
detza eta Garapenerako Antolakundeak Agintaritza Eskudunaren Eredu Akordioari eta Kriptoak-
tiboei buruzko Informazioa Trukatzeko Esparruari buruz egindako iruzkinen arabera interpretatu
beharko dira:

A. Jakinarazi beharreko kriptoaktiboa

1. Kriptoaktiboa: Europako Parlamentuaren eta Kontseiluaren 2023ko maiatzaren 31ko
2023/1114 (EB) Erregelamenduaren 3.1.5) artikuluan zehazten da (2023/1114 (EB) Erregela-
mendua, kriptoaktiboen merkatuei buruzkoa eta honako hauek aldatzen dituena: 1093/2010
(EB) eta 1095/2010 (EB) erregelamenduak eta 2013/36/EB eta 2019/1937 (EB) zuzentarauak).

2. Banku zentralaren moneta digitala: banku zentral batek edo beste diru agintaritza batek
jaulkitako edozein diru fiduziario digital.

3. Banku zentrala: legearen edo estatuko araudiaren arabera, jurisdikzio bateko gobernuaz
bestelakoa izanik, ordainbide gisa zirkulatzeko xedea duten tresnen jaulkitzaile den agintaritza
nagusia. Erakunde horren barruan sar daiteke jurisdikzioko erakunde agentzia independente bat,
jurisdikzio horren titulartasun osokoa edo partzialekoa izan zein ez.

Azpiapartatu hau interpretatuko da 2015eko azaroaren 13ko 1021/2015 Errege Dekretuaren
eranskineko VIII. ataleko B.4 apartatuan jasotako banku zentralaren definizioarekin bat etorriz.
Errege dekretu horren bidez ezartzen da zenbait finantza konturen titulartasuna edo kontrola
duten pertsonen zerga egoitza identifikatzeko betebeharra, eta kontu horiei buruzko informazioa
ematekoa, elkarrekiko laguntzaren esparruan.

4. Jakinarazi beharreko kriptoaktiboa: banku zentralen moneta digitalak, diru elektronikoa
edo informazioa jakinaraztera behartuta dagoen kriptoaktibo-zerbitzuen hornitzaileak ordainke-
tetarako edo inbertsioetarako ezin dela erabili egoki ezarri duen kriptoaktiboa ez den beste
edozein kriptoaktibo.

5. Diru elektronikoa: ezaugarri hauek betetzen dituen edozein kriptoaktibo:

a) Diru fiduziario bakar baten ordezkaritza digitala izatea.

b) Ordainketa eragiketak egiteko funtsak jaso ondoren jaulki izana.

c) Jaulkitzailearen kreditu baten bidez ordezkatuta egotea, diru fiduziario berean.

d) Jaulkitzailea ez den beste pertsona fisiko edo juridiko batek ordainketa egiteko onartzea.

e) Jaulkitzaileari aplikatu beharreko arauzko betekizunen arabera, produktuaren titularrak
hala eskatzen badu, edozein unetan eta balio nominalean diru fiduziario berarekin itzultzeko
modukoa izatea.

Diru elektronikoaren barruan ez dira sartzen bezeroaren aginduei jarraituz haren funtsak
beste pertsona bati transferitzea errazteko helburu bakarrarekin sortutako produktuak. Kon-
tuan hartzen da produktu bat ez dela sortu funtsak bezero batengandik beste pertsona bati
transferitzea errazteko helburu bakarrarekin, baldin eta, erakunde eskualdatzailearen jarduera
arruntean, produktu horri lotutako funtsak hirurogei egun baino gehiagoz mantentzen badira
transferentzia egiteko aginduak jaso ondoren, edo, agindurik jasotzen ez bada, produktu horri
lotutako funtsak hirurogei egun baino gehiagoz mantentzen badira funtsak jaso ondoren.

B. Informazioa jakinarazteko betebeharra duen kriptoaktibo-zerbitzuen hornitzailea

1. Kriptoaktibo-zerbitzuen hornitzailea: kriptoaktibo-zerbitzuen hornitzailea, Europako Par-
lamentuaren eta Kontseiluaren 2023ko maiatzaren 31ko 2023/1114 (EB) Erregelamenduaren
3.1.5) artikuluan zehazten den moduan (2023/1114 (EB) Erregelamendua, kriptoaktiboen mer-
katuei buruzkoa eta honako hauek aldatzen dituena: 1093/2010 (EB) eta 1095/2010 (EB) errege-
lamenduak eta 2013/36/EB eta 2019/1937 (EB) zuzentarauak).

2. Kriptoaktiboen operadorea: kriptoaktibo-zerbitzuen hornitzailea ez den kriptoaktibo-zer-
bitzuen emailea.

3. Informazioa jakinaraztera behartuta dagoen kriptoaktibo-zerbitzuen hornitzailea: informa-
zioa eman behar zaion erabiltzaile baten kontura edo izenean truke eragiketak egitea dakarren
kriptoaktibo-zerbitzu bat edo gehiago ematen dituen kriptoaktibo-zerbitzuen hornitzaile oro,
eta kriptoaktiboen operadore oro.

4. Kriptoaktibo-zerbitzua: kriptoaktibo-zerbitzua Europako Parlamentuaren eta Kontseilua-
ren 2023ko maiatzaren 31ko 2023/1114 (EB) Erregelamenduaren 3.1.16) artikuluan zehazten
den moduan (2023/1114 (EB) Erregelamendua, kriptoaktiboen merkatuei buruzkoa eta honako
hauek aldatzen dituena: 1093/2010 (EB) eta 1095/2010 (EB) erregelamenduak eta 2013/36/EB eta
2019/1937 (EB) zuzentarauak).

C. Jakinarazi beharreko eragiketak

1. Jakinarazi beharreko eragiketa: jakinarazi beharreko kriptoaktiboen truke eragiketa oro
eta jakinarazi beharreko kriptoaktiboen transferentzia oro.

2.Truke-eragiketa: jakinarazi beharreko kriptoaktiboak diru fiduziarioaren truke aldatzeko
eragiketa oro, bai eta jakinarazi beharreko kriptoaktibo mota baten edo batzuen eta beste krip-
toaktibo mota baten edo batzuen arteko truke-eragiketa oro ere.

3. Jakinarazi beharreko txikizkako ordainketa eragiketa: jakinarazi beharreko kriptoaktiboak
ondasunen edo zerbitzuen truke transferitzea, baldin eta zenbatekoa 50.000 dolar estatubatuar
baino gehiagoren baliokidea bada eurotan.

Transferentzia bat jakinarazi beharreko txikizkako ordainketa eragiketa gisa jakinaraziko
da, baldin eta aurreko paragrafoan aipatutako zenbatekoaren truke ondasunak edo zerbitzuak
eskuratzen dituen pertsona informazioa jakinaraztera behartuta dagoen kriptoaktibo-zerbitzuen
hornitzailearen kriptoaktiboen erabiltzailea bada. Saltzailea informazioa jakinaraztera behartuta
dagoen kriptoaktibo-zerbitzuen hornitzailearen kriptoaktiboen erabiltzailea bada, eragiketa
transferentzia gisa jakinaraziko da saltzaile horri dagokionez, eta, gainera, jakinarazi beharreko
txikizkako ordainketa eragiketa gisa eskuratzaileari dagokionez. Ondorio horietarako, eskura-
tzailea eranskin honetako D.2 apartatuan xedatutakoaren arabera hartuko da kriptoaktiboen
erabiltzailetzat.

4. Transferentzia: jakinarazi beharreko kriptoaktibo bat kriptoaktiboen erabiltzaile baten
helbidetik edo kontutik erabiltzaile beraren izenean informazioa jakinaraztera behartuta da-
goen kriptoaktibo-zerbitzuen hornitzaileak kudeatzen duen helbidea edo kontua ez den beste
helbide edo kontu batera, edo handik eramaten duen eragiketa, baldin eta hornitzaile horrek,
eragiketa egiten den unean duen informazioaren arabera, ezin badu zehaztu eragiketa hori
truke eragiketa denik.

5. Diru fiduziarioa: jurisdikzio bateko moneta ofiziala, jurisdikzio horrek berak edo hark izen-
datutako banku zentralak edo diru agintaritzak jaulkia, txanpon edo billete fisikoen bidez edo
hainbat forma digitaletako diruaren bidez adierazia. Termino horren barruan sartzen dira, ha-
laber, banku erreserbak, banku zentralen moneta digitalak, merkataritza banku baten dirua eta
diru elektronikoko produktuak, diru elektronikoa barne.

D. Informazioa eman behar zaion erabiltzailea

1. Informazioa eman behar zaion erabiltzailea: Espainian, Europar Batasuneko beste estatu
kide batean edo jakinarazi beharreko jurisdikzio batean egoitza duen eta informazioa eman
behar zaion pertsona den kriptoaktiboen erabiltzailea.

2. Kriptoaktiboen erabiltzailea: jakinarazi beharreko eragiketak egiteko, informazioa jakina-
raztera behartuta dagoen kriptoaktibo-zerbitzuen hornitzaile baten bezero den pertsona fisikoa
edo erakundea. Finantza erakundea edo informazioa jakinaraztera behartuta dagoen kriptoak-
tibo-zerbitzuen hornitzailea ez den pertsona fisiko edo erakunde batek, ordezkari, zaintzaile,
izendatutako agente, sinatzaile, inbertsio aholkulari edo bitartekari gisa, beste pertsona fisiko
edo erakunde baten onurarako edo haren kontura jarduten badu kriptoaktiboen erabiltzaile
gisa, ez da kriptoaktiboen erabiltzailetzat hartuko; aitzitik, beste pertsona fisiko edo erakunde
hori hartuko da kriptoaktiboen erabiltzailetzat.

Informazioa jakinaraztera behartuta dagoen kriptoaktibo-zerbitzuen hornitzaile batek mer-
katari baten kontura edo haren izenean jakinarazi beharreko txikizkako ordainketa eragiketak
egitea dakarren zerbitzu bat ematen duenean, kriptoaktibo-zerbitzuen hornitzaile horrek mer-
katariaren bezeroa ere kriptoaktiboen erabiltzailetzat hartuko du eragiketa horiei dagokienez,
baldin eta jakinarazi beharreko txikizkako ordainketa eragiketaren ondorioz bezero horren
nortasuna egiaztatzera behartuta badago, Espainian aplikatu behar zaizkion funtsen eta krip-
toaktiboen transferentziei buruzko informazioari buruzko arauen eta kapital zuritzearen aurkako
arauen arabera.

3. Kriptoaktiboen erabiltzaile den pertsona fisikoa: pertsona fisikoa den kriptoaktiboen era-
biltzailea.

4. Lehendik dagoen kriptoaktiboen erabiltzaile den pertsona fisikoa: 2025eko abenduaren
31n informazioa jakinaraztera behartuta dagoen kriptoaktibo-zerbitzuen hornitzailearekin zer-
bitzu harreman bat duen kriptoaktiboen erabiltzaile den pertsona fisikoa.

5. Kriptoaktiboen erabiltzaile den erakundea: erakundea den kriptoaktiboen erabiltzailea.

6. Lehendik dagoen kriptoaktiboen erabiltzaile den erakundea: 2025eko abenduaren 31n
informazioa jakinaraztera behartuta dagoen kriptoaktibo-zerbitzuen hornitzailearekin zerbitzu
harreman bat duen kriptoaktiboen erabiltzaile den erakundea.

7. Informazioa eman behar zaion pertsona: Espainian bizi den pertsona, estatu kide bateko
pertsona edo jakinarazi beharreko jurisdikzio bateko pertsona, baztertutako pertsona izan ezik.

8. Estatu kide bateko pertsona: azken horren zerga legeriaren arabera Europar Batasuneko
beste edozein estatu kidetan bizi den pertsona fisikoa edo erakundea, edo Europar Batasuneko
beste edozein estatu kidetan bizi zen kausatzaile baten jaraunspeneko ondasuna. lldo horretan,
zerga egoitzarik ez duen erakunde bat, dela pertsona sozietate bat, dela erantzukizun mugatuko
pertsona sozietate bat edo antzeko tresna juridiko bat, benetako administrazio lekua dagoen
jurisdikzioan bizi dela joko da.

9. Espainian bizi den pertsona: azaroaren 28ko 35/2006 Legean, Pertsona Fisikoen Errentaren
gaineko Zergari buruzkoan eta Sozietateen gaineko Zergari, Ez Egoiliarren Errentaren gaineko
Zergari eta Ondarearen gaineko Zergari buruzko legeak zati batean aldatzen dituenean, edo aza-
roaren 27ko 27/2014 Legean, Sozietateen gaineko Zergari buruzkoan, xedatutakoaren arabera
Espainian bizi den pertsona fisikoa edo egoitza duen erakundea, bai eta aipatutako baldintzak

betetzen dituen kausatzaile baten jaraunspeneko ondasuna ere. lldo horretan, zerga egoitza-
rik ez duen erakunde bat, dela pertsona sozietate bat, dela erantzukizun mugatuko pertsona
sozietate bat edo antzeko tresna juridiko bat, Espainian bizi dela joko da, baldin eta benetako
administrazio lekua Espainian badu.

10. Jakinarazi beharreko jurisdikzio bateko pertsona: jurisdikzio horretako zerga legeria-
ren arabera jakinarazi beharreko edozein jurisdikziotan bizi den pertsona fisikoa edo egoitza
duen erakundea, bai eta jakinarazi beharreko edozein jurisdikziotan bizi den kausatzaile baten
jaraunspeneko ondasuna. lldo horretan, zerga egoitzarik ez duen erakunde bat, dela pertsona
sozietate bat, dela erantzukizun mugatuko pertsona sozietate bat edo antzeko tresna juridiko
bat, benetako administrazio lekua dagoen jurisdikzioan bizi dela joko da.

11. Jakinarazi beharreko jurisdikzioa: Kriptoaktiboei buruzko Informazioa Trukatzeko Espa-
rruaren arabera, informazioa automatikoki trukatzeari buruz Agintaritza Eskudunen artean egin-
dako Aldeaniztun Akordioak ondorioak sortzen dituen jurisdikzioa; Europar Batasunak hitzar-
men bat egin duen jurisdikzioa, eta hitzarmen horren arabera jurisdikzio horrek foru dekretu
honen 8. artikuluan zehaztutako informazioa eman behar duena; edo Espainiak hitzarmen bat
egin duen jurisdikzioa, eta hitzarmen horren arabera jurisdikzio horrek, foru dekretu honetan
xedatutakoarekin bat etorriz, 8. artikuluan zehaztutako informazioa eman behar duena, betiere
informazio trukean elkarrekikotasuna badago.

12. Kontrola egiten duten pertsonak: erakunde bat kontrolatzen duten pertsona fisikoak.
Ondorio horietarako, kontrola egiten duten pertsonak terminoa honako hauetan xedatutakoa-
rekin bat etorriz interpretatu behar da: apirilaren 28ko 10/2010 Legearen, Kapital Zuritzearen
etaTerrorismoaren Finantzaketaren Prebentzioari buruzkoaren, 4. artikuluan; maiatzaren 5eko
304/2014 Errege Dekretuaren bidez onetsitako Kapital Zuritzearen etaTerrorismoaren Finantzake-
taren Prebentzioari buruzko apirilaren 28ko 10/2010 Legearen Erregelamenduaren 8. artikuluan
eta 9.5 artikuluan; eta Ekonomia Lankidetza eta Garapenerako Antolakundeak Kriptoaktiboei
buruzko Informazioa Trukatzeko Esparruari buruz egindako iruzkinetan. Fideikomiso baten
kasuan (atzerriko trusta), fideikomitentea edo fideikomitenteak, fiduziarioa edo fiduziarioak,
babeslea edo babesleak, halakorik badago, onuraduna edo onuradunak edo onuradunen kate-
goria bat edo batzuk, eta, azken batean, fideikomisoaren gaineko benetako kontrola duen beste
edozein pertsona fisiko. Fideikomisoa ez den beste harreman juridiko baten kasuan, adierazpen
horrek eginkizun baliokideak edo antzekoak betetzen dituzten pertsonak izendatzen ditu.

13. Erakunde aktiboa: irizpide hauetako bat betetzen duen edozein erakunde:

a) Erakundeak aurreko urte naturalean lortutako errenta gordinaren ehuneko 50 baino gu-
txiago errenta pasiboa izatea, eta erakundeak aurreko urte naturalean izandako aktiboen ehu-
neko 50 baino gutxiago errenta pasiboa sortzen duten aktiboak izatea, edo errenta pasiboa
sortzeko, edukitzea helburu duten aktiboak izatea.

b) Erakundearen jardueren zati nagusia finantza erakundea ez den jarduera ekonomiko bat
egiten duten mendeko erakunde baten edo batzuen zirkulazioan dauden akzioak edukitzean
(osorik edo zati batean), edo mendeko erakunde horiei zerbitzuak ematean eta haiek finantza-
tzean oinarritzea. Hala ere, erakundea ez da aktibotzat hartuko inbertsio funts gisa jarduten badu
(edo bere burua hala aurkezten badu), hala nola inbertsio funts pribatu gisa, arrisku kapitaleko
funts gisa, kanpo finantzaketaren bidezko erosketa funts gisa edo sozietateak eskuratu edo
finantzatzeko eta, ondoren, haien aktibo finkoan inbertsio helburuz partaidetza mantentzeko
xedea duen inbertsio tresna gisa.

c) Erakundeak jarduera ekonomikorik ez izatea, ezta aurretik ere ez, baina kapitala aktiboetan
inbertitzea finantza erakunde baten jarduera ez den beste jarduera bat egiteko asmoz, betiere
salbuespen hori ezin bada aplikatu erakundea lehen aldiz eratu zenetik hogeita lau hilabeteko
epea igaro ondoren.

d) Erakundea ez da finantza erakundea izan azken bost urte naturaletan, eta bere aktiboak
likidatzeko edo berrantolatzeko prozesuan dago, finantza erakundea ez den beste jarduera bati
eutsi edo berriro ekiteko.

e) Erakundearen jarduera nagusia lotutako erakundeekin -finantza erakundeak ez badira- edo
erakunde horien izenean egindako eragiketak finantzatzean eta estaltzean datza, eta erakundeak
ez die finantzaketa edo estaldura zerbitzurik ematen lotutako erakundeak ez diren erakundeei,
baldin eta ezaugarri horiek dituzten lotutako erakundeen taldearen jarduera ekonomiko nagusia
finantza erakunde batena ez bada.

f) Erakundeak baldintza hauek guztiak betetzen ditu:

1. Zerga egoitzako lurraldean soilik ezarrita dago eta bertan dihardu erlijio, ongintza, zientzia,
arte, kultura, kirol edo hezkuntza helburuekin; edo bere zerga egoitzako jurisdikzioan ezarrita
dago eta bertan dihardu lanbide erakunde, merkataritza interesak sustatzeko elkarte, merka-
taritza ganbera, sindikatu, nekazaritza edo baratzezaintzako erakunde, herritarren elkarte edo
gizarte ongizatea sustatzeko soilik jarduten duen erakunde gisa.

2. Salbuetsita dago errentaren gaineko zergatik bere zerga egoitzako jurisdikzioan.

3. Bere errentaren edo aktiboen benetako onuradun edo jabe diren akziodun edo bazkiderik
ez izatea.

4. Erakundearen zerga egoitzako jurisdikzioan aplikatzekoa den legeriak, edo haren eraketa
agiriek eragotzi egiten dute erakundearen errentak edo aktiboak pertsona partikularrei edo
ongintzazkoak ez diren erakundeei banatzea, edo haien onurarako erabiltzea, salbu eta erakun-
dearen ongintza jarduera garatzeko, jasotako zerbitzuen truke arrazoizko ordainsaria ordaintzeko
edo erakundeak eskuratutako ondasunengatik merkatuko bidezko prezioa izango litzatekeena
ordaintzeko denean.

5. Erakundearen zerga egoitzako jurisdikzioan aplikatzekoa den legeriak edo haren eraketa
agiriek ezartzen dute, erakundea likidatu edo desegiten denean, haren aktibo guztiak estatuko
erakunde bati edo irabazi asmorik gabeko beste erakunde bati banatu behar zaizkiola, edo
erakundearen zerga egoitzako jurisdikzioaren edo jurisdikzio horretako azpibanaketa politiko
baten administrazioari itzuli behar zaizkiola.

E. Baztertutako pertsona
1. Baztertutako pertsona: hauetako edozein aipatzen bada:

a) Kapital soziala balore merkatu aitortu batean edo gehiagotan aldizka negoziatzen duen
erakundea, azaroaren 13ko 1021/2015 Errege Dekretuaren eranskineko VIIl. ataleko D.2 aparta-
tuan ezarritako baldintza beretan. Errege dekretu horrek elkarren arteko laguntzaren esparruan
finantza kontu jakin batzuen titulartasuna edo kontrola duten pertsonen zerga egoitza identifi-
katzeko eta kontu horiei buruzko informazioa emateko betebeharra ezartzen du.

b) a) letran deskribatutako erakunde batekin lotutako erakundea.

c) Estatuko erakundea.

d) Nazioarteko erakundea.

e) Banku zentrala.

f) E.5 apartatuko b) letran deskribatutako inbertsio erakundea ez den finantza erakundea.

2. Finantza erakundea: zaintza erakundea, gordailu erakundea, inbertsio erakundea edo
aseguru konpainia espezifikoa.

Azpiapartatu hau interpretatuko da azaroaren 13ko 1021/2015 Errege Dekretuaren erans-
kineko VIII. ataleko A.3 apartatuan jasotako finantza erakundearen definizioarekin bat etorriz.
Errege dekretu horren bidez ezartzen da zenbait finantza konturen titulartasuna edo kontrola
duten pertsonen zerga egoitza identifikatzeko betebeharra, eta kontu horiei buruzko informazioa
ematekoa, elkarrekiko laguntzaren esparruan.

3. Zaintza erakundea: bere jarduera ekonomikoaren zati garrantzitsu gisa hirugarrenen kon-
turako finantza aktiboak edukitzen dituen erakunde oro. Erakunde batek bere jarduera ekonomi-
koaren zati garrantzitsu gisa hirugarrenen konturako finantza aktiboak edukitzen dituela ulertuko
da, baldin eta finantza aktiboen edukitzeari eta haiekin lotutako finantza zerbitzuei egotz dakiekeen
errenta gordina erakundeak honako aldi hauetako laburrenean lortutako errenta gordinaren ehu-
neko 20 edo handiagoa bada: zehaztapena egiten den urtearen aurreko abenduaren 31n (edo
urte naturala ez den kontabilitate ekitaldi baten azken egunean) amaitutako hiru urteko aldian
edo erakundea existitu den aldian.

Azpiapartatu hau bat etorriz interpretatuko da azaroaren 13ko 1021/2015 Errege Dekretuaren
eranskineko VIII. ataleko A.4 apartatuan jasotako zaintza erakundearen definizioarekin. Errege
dekretu horrek elkarren arteko laguntzaren esparruan finantza kontu jakin batzuen titulartasuna
edo kontrola duten pertsonen zerga egoitza identifikatzeko eta kontu horiei buruzko informazioa
emateko betebeharra ezartzen du.

4. Gordailu erakundea: honako jarduera hauetako edozein egiten duen erakunde oro:

a) Gordailuak onartzen ditu bere banku jardueraren edo antzeko jarduera baten ohiko ga-
rapenean.

b) Bezeroen onurarako diru elektronikoa edo banku zentralen moneta digitalak mantentzen
ditu.

Azpiapartatu hau bat etorriz interpretatuko da azaroaren 13ko 1021/2015 Errege Dekretuaren
eranskineko VIII. ataleko A.5 apartatuan jasotako gordailu erakundearen definizioarekin. Errege
dekretu horrek elkarren arteko laguntzaren esparruan finantza kontu jakin batzuen titulartasuna
edo kontrola duten pertsonen zerga egoitza identifikatzeko eta kontu horiei buruzko informazioa
emateko betebeharra ezartzen du.

5. Inbertsio erakundea: honako erakunde hauetako edozein:

a) Jarduera ekonomiko nagusia bezero baten kontura edo haren izenean honako jarduera
edo eragiketa hauetako bat edo batzuk egitean datzan erakundea:

1. Diru merkatuko tresnekin (txekeak, letrak, gordailu ziurtagiriak, deribatuak eta abar), dibi-
sen trukearekin, dibisa eta diru merkatuetako tresnekin eta indizeetan oinarritutako tresnekin,
balore negoziagarriekin edo lehengaien etorkizuneko kontratuen negoziazioarekin lotutako
eragiketak.

2. Inbertsio kolektiboen eta banakako inbertsioen kudeaketa.

3. Hirugarrenen izenean finantza aktiboak, dirua edo informazioa helarazi beharreko krip-
toaktiboak inbertitzeko, administratzeko edo kudeatzeko beste modu batzuk.

b) Errenta gordina nagusiki finantza aktiboetan edo informazioa helarazi beharreko kriptoak-
tiboetan egindako inbertsioari, berrinbertsioari edo negoziazioari egotz dakiekeen erakundea,
baldin eta erakundea beste erakunde batek kudeatzen badu eta erakunde hori, aldi berean,
gordailu erakundea, zaintza erakundea, aseguru konpainia espezifikoa edo E.5 apartatuko a)
letran deskribatutako inbertsio erakundea bada.

Ulertuko da erakunde baten jarduera ekonomiko nagusia E.5 apartatuko a) letran deskri-
batutako jardueretako bat edo batzuk egitea dela, edo haren errenta gordina nagusiki finantza
aktiboetan edo informazioa helarazi beharreko kriptoaktiboetan egindako inbertsioari, be-
rrinbertsioari edo negoziazioari egotz dakiekeela, E.5 apartatuko b) letraren ondorioetarako,
baldin eta jarduera horiei egotz dakiekeen errenta gordina erakundeak honako aldi hauetako
laburrenean lortutako errenta gordinaren ehuneko 50 edo handiagoa bada: zehaztapena egiten
den urtearen aurreko abenduaren 31n amaitutako hiru urteko aldian edo erakundea existitu
den aldian.

E.5 apartatuko a) letrako 3. zenbakiaren ondorioetarako, hirugarrenen izenean finantza ak-
tiboak, dirua edo informazioa helarazi beharreko kriptoaktiboak inbertitzeko, administratzeko
edo kudeatzeko beste modu batzuk adierazpenak ez ditu barne hartzen bezeroen kontura edo
haien izenean truke eragiketak egitea dakarten zerbitzuak. Inbertsio erakundea adierazpenak
ez ditu barne hartzen D.13 apartatuko b) eta e) bitarteko letretan adierazitako irizpideetako bat
betetzeagatik erakunde aktibotzat jotzen diren erakundeak.

Azpiapartatu hau interpretatuko da 2015eko azaroaren 13ko 1021/2015 Errege Dekretuaren
eranskineko VIII. ataleko A.6 apartatuan jasotako inbertsio erakundearen definizioarekin bat etorriz.
Errege dekretu horrek elkarren arteko laguntzaren esparruan finantza kontu jakin batzuen titu-
lartasuna edo kontrola duten pertsonen zerga egoitza identifikatzeko eta kontu horiei buruzko
informazioa emateko betebeharra ezartzen du. Halaber, bat etorriz interpretatuko da Europako Par
lamentuaren eta Kontseiluaren 2015eko maiatzaren 20ko 2015/849 (EB) Zuzentarauaren, finantza
sistema kapitalak zuritzeko edo terrorismoa finantzatzeko erabiltzea prebenitzeari buruzkoaren
eta Europako Parlamentuaren eta Kontseiluaren 648/2012 (EB) Erregelamendua aldatzen duena-
ren eta Europako Parlamentuaren eta Kontseiluaren 2005/60/EE Zuzentaraua eta Batzordearen
2006/70/EE Zuzentaraua indargabetzen dituenaren, 3. artikuluko 2. puntuan jasotako finantza
erakundearen definizioarekin, bai eta Finantza Ekintzako Nazioarteko Taldearen Gomendioetan
antzeko terminoetan jasotako definizioarekin ere.

6. Aseguru konpainia espezifikotzat hartuko da eskudiru balioa duen aseguru kontratu bat
edo errenta kontratu bat eskaintzen duen aseguru konpainia oro (edo aseguru konpainia ba-
ten kontrol sozietatea), edo kontratu horiekin lotuta ordainketak egiteko betebeharra duen
erakundea.

Azpiapartatu hau bat interpretatuko da azaroaren 13ko 1021/2015 Errege Dekretuaren erans-
kineko VIII. ataleko A.8 apartatuan jasotako berariazko aseguru-konpainiaren definizioarekin
bat etorriz. Errege dekretu horrek elkarren arteko laguntzaren esparruan finantza kontu jakin
batzuen titulartasuna edo kontrola duten pertsonen zerga egoitza identifikatzeko eta kontu horiei
buruzko informazioa emateko betebeharra ezartzen du.

7. Estatuko erakundea: Lurralde bateko gobernua, edo lurralde bateko edozein azpibanaketa
politikorena (zalantzak saihesteko, estatu federatuak, probintziak, konderriak edo udalerriak
barne hartzen dira), edo lurralde baten edo aipatutako azpibanaketetako baten titulartasun
osokoa den edozein organismo edo erakunde agentzia. Kategoria honetan sartzen dira lurralde
bateko osagai diren erakundeak, erakunde kontrolatuak eta azpibanaketa politikoak.

Aurreko paragrafoan xedatutakoaren ondorioetarako, honela ulertuko da:

a) Lurralde bateko osagai den erakundea: izena edozein dela ere, lurralde bateko estatu
agintaritza den pertsona, erakunde, agentzia, sail, funts, organismo edo bestelako organo oro.
Estatu agintaritzaren diru sarrera garbiak agintaritza horren kontuan edo lurraldearen beste
kontu batzuetan sartuko dira, eta ez da horien zatirik pertsona partikular baten onurarako zen-
batuko. Ez dira lurralde bateko osagai diren erakundetzat hartuko pertsona fisikoak, monarka,
funtzionario edo administratzaile direnean, beren izenean edo modu pribatuan jarduten badute.

b) Erakunde kontrolatua: lurraldearekiko formalki bereizia den edo, beste edozein zentzutan,
nortasun juridiko bereizia duen erakundea, baldin eta baldintza hauek guztiak betetzen badira:

1. Erakundea estatu erakunde baten edo batzuen kontrolpean edo titulartasun osoan egotea,
zuzenean edo erakunde kontrolatu baten edo batzuen bidez.

2. Erakundearen diru sarrera garbiak erakunde horren kontuan edo estatuko erakunde baten
edo batzuen kontuetan sartzea, diru sarrera horien zatirik ezin delarik pertsona partikular baten
onurarako zenbatu.

3. Erakundearen aktiboak, desegiten den unean, estatuko erakunde bati edo batzuei esleitzea.

Ez da ulertuko diru sarrerak pertsona partikularren onurarako direla, baldin eta pertsona
horiek programa publiko baten onuradunak badira eta programaren jarduerak biztanleria osoari
eta ongizate komunari zuzenduta badaude edo administrazioaren instantziaren baten kudeake-
tarekin lotuta badaude. Aurrekoa gorabehera, ulertuko da diru sarrerak pertsona partikularren
onurarako direla, baldin eta estatuko erakunde bat merkataritza jarduera bat egiteko erabiltzetik
badatoz, hala nola partikularrei finantza zerbitzuak eskaintzen dizkien banku jarduera komertzial
bat egiteko.

Azpiapartatu hau interpretatuko da azaroaren 13ko 1021/2015 Errege Dekretuaren erans-
kineko VIII. ataleko B.2 apartatuan jasotako estatuko erakundearen definizioarekin bat etorriz.
Errege dekretu horren bidez ezartzen da zenbait finantza konturen titulartasuna edo kontrola
duten pertsonen zerga egoitza identifikatzeko betebeharra, eta kontu horiei buruzko informazioa
ematekoa, elkarrekiko laguntzaren esparruan.

8. Nazioarteko erakundea: nazioarteko erakunde oro edo erakunde horren titulartasun
osokoa den organismo edo erakunde agentzia. Kategoria honetan sartzen dira gobernu arteko
erakunde guztiak, baita nazioz gaindiko erakundeak ere, baldin eta nagusiki gobernuek osatuta
badaude, egoitza akordio bat edo funtsean antzeko akordio bat badute lurraldearekin eta haien
diru sarrerak ez badira pertsona partikularren onurarako.

Azpiapartatu hau bat interpretatuko da azaroaren 13ko 1021/2015 Errege Dekretuaren,
elkarren arteko laguntzaren esparruan finantza kontu jakin batzuen titulartasuna edo kontrola
duten pertsonen zerga egoitza identifikatzeko eta kontu horiei buruzko informazioa emateko
betebeharra ezartzen duenaren, eranskineko VIIl. ataleko B.3 apartatuan jasotako nazioarteko
erakundearen definizioarekin bat etorriz.

9. Finantza aktiboak: balore higigarriak (adibidez, sozietateetako kapital partaidetzak; bazkide
ugari dituzten edo balore merkatu aitortuetan kotizatzen duten pertsona sozietateetako edo
fiduzietako (atzerriko trusts) kapitaleko edo mozkinetako partaidetzak; ordainagiriak, bonuak
eta obligazioak, eta zor tituluak), pertsona sozietateetako partaidetzak, lehengaiak, swapak
(adibidez, interes tasen swapak, dibisen swapak, oinarrizko swapak, gehieneko edo gutxie-
neko interes tasei buruzko akordioak, lehengaien swapak, akzioei lotutako swapak, akzioen
indizeei lotutako swapak eta antzeko akordioak), aseguru kontratuak edo errenta kontratuak,
edo balore higigarri bati, informazioa helarazi beharreko kriptoaktibo bati, pertsona sozietate
bateko partaidetza bati, lehengai bati, swap bati, aseguru kontratu bati edo errenta kontratu
bati lotutako edozein tresna (aukerak eta etorkizuneko edo eperako kontratuak barne). Finantza
aktiboak adierazpenak ez du barne hartzen higiezinen gaineko zuzeneko interesik, zor bati lotuta
ez dagoenean.

Azpiapartatu hau bat interpretatuko da azaroaren 13ko 1021/2015 Errege Dekretuaren, elkarren
arteko laguntzaren esparruan finantza kontu jakin batzuen titulartasuna edo kontrola duten per-
tsonen zerga egoitza identifikatzeko eta kontu horiei buruzko informazioa emateko betebeharra
ezartzen duenaren, eranskineko VIIl. ataleko A.7 apartatuan jasotako nazioarteko finantza akti-
boaren definizioarekin bat etorriz.

10. Kapitaleko partaidetza: finantza erakunde diren pertsona sozietateen kasuan, pertsona
sozietatearen kapitaleko nahiz mozkinetako partaidetza. Finantza erakundearen izaera duen
fideikomiso baten (atzerriko trust baten) kasuan, kapitaleko partaidetza duela ulertuko da fidu-
ziaren osoaren edo zati baten fideikomisogile edo onuraduntzat jotzen den pertsona orok, edo
fideikomisoaren azken kontrol eraginkorra duen beste edozein pertsona fisikok, kontrol edo
titulartasun kate baten bidez bada ere. Informazioa helarazi beharreko pertsonak fideikomiso
baten onuraduntzat joko dira, baldin eta nahitaezko banaketa bat zuzenean edo zeharka jaso-
tzeko eskubidea badute (adibidez, izendatutako ordezkari baten bidez), edo fideikomisoaren
kontura zuhurtziaren arabera egiten den banaketa bat zuzenean edo zeharka jaso badezakete.

www.araba.eus 2026-02967
L.G.: VI-1/1958 ISSN: 2254-8432 31/34




ARABAKO LURRALDE HISTORIKOAREN ALDIZKARI OFIZIALA

2026ko urriaren 23a, ostirala ® 122 zk.

Azpiapartatu hau bat interpretatuko da azaroaren 13ko 1021/2015 Errege Dekretuaren, elkarren
arteko laguntzaren esparruan finantza kontu jakin batzuen titulartasuna edo kontrola duten pert-
sonen zerga egoitza identifikatzeko eta kontu horiei buruzko informazioa emateko betebeharra
ezartzen duenaren, eranskineko VIII. ataleko C.4 apartatuan jasotako kapitaleko partaidetzaren
definizioarekin bat etorriz.

11. Aseguru kontratua: kontratua (errenta kontratuak izan ezik), zeinaren bidez jaulkitzaileak
zenbateko jakin bat ordaintzea hitzartzen baitu heriotza, gaixotasuna, istripua, erantzukizuna
edo ondare arriskua dakarren kontingentzia jakin bat gertatzen denean.

Azpiapartatu hau bat interpretatuko da azaroaren 13ko 1021/2015 Errege Dekretuaren,
elkarren arteko laguntzaren esparruan finantza kontu jakin batzuen titulartasuna edo kontrola
duten pertsonen zerga egoitza identifikatzeko eta kontu horiei buruzko informazioa emateko
betebeharra ezartzen duenaren, eranskineko VIII. ataleko C.5 apartatuan jasotako aseguru kon-
tratuaren definizioarekin bat etorriz.

12. Urteko kuoten kontratua: kontratua, zeinaren bidez jaulkitzaileak ordainketak egiteko
konpromisoa hartzen baitu epe jakin batean, osorik edo zati batean pertsona fisiko baten edo
batzuen bizi itxaropenaren arabera.Termino honen barruan sartzen dira, bereziki, bizi adarrean
jarduteko baimena duten aseguru erakundeek eskaintzen dituzten aldi baterako errentak edo
bizi osorako errentak.

Azpiapartatu hau bat interpretatuko da azaroaren 13ko 1021/2015 Errege Dekretuaren,
elkarren arteko laguntzaren esparruan finantza kontu jakin batzuen titulartasuna edo kontrola
duten pertsonen zerga egoitza identifikatzeko eta kontu horiei buruzko informazioa emateko
betebeharra ezartzen duenaren, eranskineko VIIl. ataleko C.6 apartatuan jasotako errenta kon-
tratuaren definizioarekin bat etorriz.

13. Eskudiru balioa duen aseguru kontratua: eskudiru balioa duen aseguru kontratua (bi
aseguru konpainiaren arteko berraseguru kontratua izan ezik).

Azpiapartatu hau bat interpretatuko da azaroaren 13ko 1021/2015 Errege Dekretuaren,
elkarren arteko laguntzaren esparruan finantza kontu jakin batzuen titulartasuna edo kontrola
duten pertsonen zerga egoitza identifikatzeko eta kontu horiei buruzko informazioa emateko
betebeharra ezartzen duenaren, eranskineko VIII. ataleko C.7 apartatuan jasotako eskudiru balioa
duen aseguru kontratuaren definizioarekin bat etorriz.

14. Eskudiru balioa: honako zenbateko hauetako handiena: i) Aseguru hartzaileak kontratua
erreskatatu edo suntsiarazten bada jasotzeko eskubidea duen zenbatekoa (erreskateagatiko
zehapenaren edo polizaren gaineko maileguaren ondoriozko murrizketa kontuan hartu gabe
kalkulatua), eta ii) Aseguru hartzaileak kontratuaren arabera edo kontratuarekin lotuta maile-
guan eskatu dezakeen zenbatekoa.

Eskudiru balioa adierazpenak ez ditu barne hartzen aseguru kontratu baten ondorioz or-
daindu beharreko zenbateko hauek:

a) Bizi aseguru kontratu batek estalitako pertsona fisiko baten heriotzaren ondorioz bakarrik
ordaindu beharrekoak.

b) Kalte pertsonalengatik, gaixotasunagatik edo aseguratutako arriskua gertatzearen on-
doriozko galera ekonomikoagatik emandako beste kalte ordain prestazio batengatik ordaindu
beharrekoak.

c¢) Aurretik ordaindutako prima baten itzulketagatik ordaindu beharrekoak (aseguru gastuen
kostua kenduta, aplikatu diren ala ez alde batera utzita), aseguru kontratu bati dagokionez
(errenta kontratua edo inbertsio bati lotutako bizi aseguru kontratua izan ezik), kontratua deu-
seztatu edo suntsiarazi delako, kontratuaren indarraldian arrisku esposizioa murriztu delako edo
prima berriz kalkulatu delako jakinarazpena zuzentzearen edo antzeko akats baten ondorioz.

d) Polizaren hartzaileari dagozkion dibidenduengatik ordaindu beharrekoak (kontratua sun-
tsiaraztean ordaindu beharreko dibidenduak izan ezik), baldin eta dibidendu horiek b) letran
deskribatutako prestazioak bakarrik ordaintzea dakarren aseguru kontratu bati lotuta badaude.

e) Aurretiaz ordaindutako prima edo prima gordailua itzultzeagatik ordaindu beharrekoak,
prima gutxienez urtean behin ordaindu behar den aseguru kontratu baten kasuan, baldin eta
aurretiaz ordaindutako primaren edo prima gordailuaren zenbatekoa kontratuaren arabera
ordaindu beharreko hurrengo urteko prima baino handiagoa ez bada.

Azpiapartatu hau bat interpretatuko da azaroaren 13ko 1021/2015 Errege Dekretuaren, elkarren
arteko laguntzaren esparruan finantza kontu jakin batzuen titulartasuna edo kontrola duten per-
tsonen zerga egoitza identifikatzeko eta kontu horiei buruzko informazioa emateko betebeharra
ezartzen duenaren, eranskineko VIIl. ataleko C.8 apartatuan jasotako eskudiru balioaren defini-
zioarekin bat etorriz.

F. Askotariko xedapenak

1. Bezeroari dagokionez egoki jarduteko prozedurak: informazioa ematera behartutako krip-
toaktiboen zerbitzu emaile batek bezeroari dagokionez aplikatzen dituen egoki jarduteko proze-
durak, Kapitalak Zuritzea etaTerrorismoaren Finantzaketa Prebenitzeko apirilaren 28ko 10/2010
Legearen, Europako Parlamentuaren eta Kontseiluaren 2015eko maiatzaren 20ko 2015/849 (EB)
Zuzentarauaren, finantza sistema kapitalak zuritzeko edo terrorismoa finantzatzeko erabiltzea
prebenitzeari buruzkoaren eta Europako Parlamentuaren eta Kontseiluaren 648/2012 (EB) Erre-
gelamendua aldatzen duenaren eta Europako Parlamentuaren eta Kontseiluaren 2005/60/EE
Zuzentaraua eta Batzordearen 2006/70/EE Zuzentaraua indargabetzen dituenaren, arabera, edo
informazioa ematera behartutako kriptoaktiboen zerbitzu emaile horrek bete beharreko antzeko
betekizunen arabera.

2. Erakundea: pertsona juridikoa edo tresna juridikoa, besteak beste, kapital-sozietatea,
pertsona-sozietatea, fideikomisoa (atzerriko trust) edo fundazioa.

3. Erakunde bat beste erakunde batekin lotutako erakundea izango da, baldin eta bietako
batek bestea kontrolatzen badu edo bi erakundeak kontrol komun baten mende badaude.
Ondorio horietarako, kontrolaren barruan sartzen dira erakunde baten kapitalaren ehuneko 50
baino gehiagoko zuzeneko edo zeharkako partaidetza eta erakunde horretan boto eskubideen
ehuneko 50 baino gehiago edukitzea.

4. Sukurtsala: kontzeptu hori zehazteko, Sozietateen gaineko Zergari buruzko azaroaren
27ko 27/2014 Legean eta Ez Egoiliarren Errentaren gaineko Zergari buruzko Legearen testu
bateginean, martxoaren 5eko 5/2004 Legegintzako Errege Dekretuaren bidez onartutakoan,
establezimendu iraunkorrei buruz jasotako araudia aplikatuko da.

5. Agintaritza eskudunen arteko indarreko kualifikazio akordioa: estatu kide bateko eta Eu-
ropar Batasunekoa ez den jurisdikzio bateko agintaritza eskudunen arteko akordioa, zeinak
eskatzen baitu Kontseiluaren 2011ko otsailaren 15eko 2011/16/EB Zuzentarauaren, fiskalitatearen
arloko administrazio lankidetzari buruzkoaren eta 77/799/EEE Zuzentaraua indargabetzen due-
naren, VI. eranskineko Il. ataleko B apartatuan zehaztutako informazioari dagokion informazioa
automatikoki trukatzea, aipatutako zuzentarauaren 8 bis quinquies artikuluko 11. apartatuarekin
bat etorriz emandako gauzatze egintza batek zehazten duen moduan.

6. Europar Batasunekoa ez den jurisdikzio kualifikatua: Europar Batasunekoa ez den jurisdik-
zioa, zeinak agintaritza eskudunen arteko indarreko kualifikazio akordio bat sinatu baitu estatu
kide guztietako agintaritza eskudunekin, baldin eta estatu kide horiek Europar Batasunekoa ez
den jurisdikzio horrek argitaratutako zerrenda batean informazioa helarazi beharreko jurisdikzio
gisa agertzen badira.

7. IFZ: zergadun baten identifikazio fiskaleko zenbakia edo, identifikazio fiskaleko zenbakirik
ezean, haren baliokide funtzionala. IFZa agintaritza eskudun batek zergadunak identifikatzeko
erabiltzen duen edozein zenbaki edo kode izango da.

8. Identifikazio zerbitzua: estatu kide batek, Europar Batasunak edo jurisdikzio batek infor-
mazioa ematera behartutako kriptoaktiboen zerbitzu emaile baten eskura doan jartzen duen
prozesu elektronikoa, kriptoaktiboen erabiltzaile baten nortasuna eta zerga egoitza zehazteko.

Vitoria-Gasteiz, 2026ko urriaren 13a

Diputatu nagusia
RAMIRO GONZALEZ VICENTE

Bigarren diputatu nagusiorde eta Ogasun, Finantza eta Aurrekontu Saileko foru diputatua
ITZIAR GONZALO DE ZUAZO

Ogasun zuzendaria
MARIA JOSE PEREA URTEAGA

